
Hafi Nàdze Egɔme 
 

 

Dzadzraɖo Ðe Fiafia Ŋu 

1. To Nufiala ƒe Nufiagbalẽ la me nyuie, zi geɖe ne anya wɔ nawò. Te gbe ɖe teƒe ƒe axawo dzi alo nàde 

dzesi wo be nàɖo ŋku nya veviwo dzi na ɖokuiwò. 

2. Lé ŋku ɖe nusɔsrɔ̃ ɖesiaɖe ƒe susu veviwo ŋu ale be nànya nusiwo wòle be sukuviwo nasrɔ̃ to nusɔsrɔ̃a 

me. 

3. Xlẽ mawunyakpukpuiawo katã do ŋgɔ. 

4. Kpɔe ɖa be nusiwo hiã le nusɔsrɔ̃ ɖesiaɖe me li eye nàkpɔ egbɔ be yewɔ Sukuviwo ƒe Nusrɔ̃gbalẽwo 

(agbalẽvi siwo wotsɔ naa amewo) ƒe kɔpiwo eye yewɔ nukpɔkpɔ siwo wozãna le nusɔsrɔ̃a me. 

5. Kpɔ egbɔ be yenya nu tso nuwɔna ɖesiaɖe si le nusɔsrɔ̃a me ŋu nyuie (fefewo, nukpɔkpɔwo). Àte ŋu 

asrɔ̃ wo kple wò ƒometɔwo alo xɔlɔ̃wo. 

6. Di ɣeyiɣi nàdo gbe ɖa bia Mawu be wòadzra nusrɔ̃viawo ɖo, be sukuviawo nase nusi Mawu di be 

woase, eye wòakpe ɖe ŋuwò nàfia nuawo. Ðo ŋku edzi be Mawu ƒe ŋusẽ me koe míakpɔ amewo 

woatrɔ le. 

 

Aɖaŋuɖoɖo Siwo Kpena Ðe Ame Ŋu Na Nufiafia Nyuie 

1. Va kaba eye nàdzra wò nuzazãwo kple teƒe si nàzã ɖe ɖoɖo nu. 

2. Mègaʋudu kaba ato Nusrɔ̃gbalẽa me o. Wɔ ɖoɖo ɖe ɣeyiɣi si sɔ ɖe ŋu na nyamedzodzro, dɔwɔnawo 

kple ɖiɖiɖemeɣiwo. Taɖodzinuae nye be ɣeyiɣi nanɔ amewo si be woase nusɔsrɔ̃a gɔme ahakpɔ gome 

le eme. Dzodzo le ablaɖeɖe me tso tanya ɖeka dzi yi bubu dzi si ana amesiame se egɔme. Nusɔsrɔ̃ 

aɖewo ate ŋu axɔ ŋkeke afã alo ŋkeke blibo bubu. 

3. To eme zi geɖe. Le ɣeyiɣi ɖesiaɖe ƒe gɔmedzedze la, na klass la nato nusiwo katã wosrɔ̃ vaseɖe fifia le 

hehenana ƒe agbalẽ la me. Gbugbɔgagblɔwo kpena ɖe amewo ŋu be woaɖo ŋku nusi wosrɔ̃ dzi. 

4. Wɔ ɖe Nufiala ƒe Nufiagbalẽ la kple wò dzadzraɖo ŋuti nuŋlɔɖiwo dzi. 

5. Kpɔ egbɔ be yede nusɔsrɔ̃ ɖesiaɖe ƒe akpa eneawo katã eme. 

a. Ƒonu tso tanya la ŋu do ŋgɔ – Dɔwɔnawo aɖemɔ be vavalawo atsɔ woƒe nuteƒekpɔkpɔwo atsa 

kple tanya la. 

b. Na nananyanya yeyewo – Mɔnu geɖewo li siwo dzi woato ama nananyanya yeyewo. 

c. De dɔ aɖe asi na sukuviwo woawɔ tso nusiwo wosrɔ̃ la me – Dɔwɔnawo ɖea mɔ na wo be 

woase nananyanyawo gɔme nyuie to dɔwɔwɔ kple ame bubuwo, nane wɔwɔ, alo nananyanya 

yeyeawo zazã le mɔ aɖe nu me. 

d. Tsa nananyanyawo kple woƒe agbenɔnɔ – Esia nye dɔwɔwɔ ƒe afɔɖeɖe si kpena ɖe sukuvia ŋu 

be wòtsoa nya me le mɔ tɔxɛ siwo dzi wòato awɔ nananyanya yeye siwo wòsrɔ̃ le woƒe agbe 

me ŋudɔ. Nusɔsrɔ̃ matsɔ de dɔwɔwɔ me mehea tɔtrɔ vɛ o eye meɖea vi hã o. 

6. Gbugbɔ to ame tsitsiwo ƒe hehexɔxɔ ƒe nuɖonyiwo kple nunyawɔwɔ bubu siwo woxɔ le Hehenalawo ƒe 

Hehexɔxɔ me. 

a. Na mɔfiame siwo me kɔ 

b. Bia nya geɖe siwo ŋu kakaɖedzi le (nyabiase siwo bia be woaɖo nya ŋu wu ẽ/ao). 

c. De akpe na amewo ɖe woƒe gomekpɔkpɔ ta 

d. Mègagblɔ nusi woate ŋu asrɔ̃ nyuie wu na amewo to nusiwo ŋu woke ɖo o 

e. Tui ɖe nusiwo ameawo nya xoxo la dzi eye nàde dzesi woƒe nuteƒekpɔkpɔwo 

f. Gbɔ dzi ɖi eye nàlala amewo naɖo eŋu 

7. De dzi ƒo na amesiame be wòakpɔ gome le nyamedzodzroawo me, woama nya eye woadzro eme. Di 

mɔ siwo dzi nàto ade dzi ƒo na amesiwo ŋukpena kple amesiwo vɔ̃na la tufafatɔe be woakpɔ gome le 

eme eye màdo ŋukpe wo o. 

8. Do gbe ɖa be Mawu naɖe nu yeyewo afia wò kple sukuviawo le ŋkeke. 

Ale Si Nàzã Nufiala Ƒe Nufiagbalẽ Sia 

1. Susu Veviwo Kple Nusiwo Wozãna: Nusɔsrɔ̃ ɖesiaɖe dzea egɔme kple akpa sia.  

a. Susu Veviwo – Esiawoe nye susu vevitɔ kekeake siwo gɔme wòle be nusrɔ̃viawo nase nyuie 

hafi nusɔsrɔ̃ ɖesiaɖe nawu enu. Le nusɔsrɔ̃a ƒe nuwuwu la, di ɣeyiɣi nàto eme eye nàkpɔ egbɔ 

be sukuviawo se susu siawo gɔme.  

b. Nusiwo Wozãna - Woŋlɔ dɔwɔnu tᴐxɛ siwo hiã na nusɔsrɔ̃ ɖesiaɖe. 
i. NUKPƆ KPLE ŊKUWO – woafli kakɛkakɛ alea. Ele be woata nɔnɔme wo kple woƒe 

ŋkɔ do ŋgɔ. 
ii. Míeɖo aɖaŋu be nàtsɔ gliŋutigbalẽ, taflo ɣi, alo yibɔ nanɔ asiwò nàzã kple hatsotso 

gã la. 
iii. Sukuviwo ƒe Nusrɔ̃gbalẽwo nye nusiwo me woate ŋu awɔ tiatia le. Woŋlɔa nusɔsrɔ̃a 

ƒe akpa ɖesiaɖe si ƒe axawo sɔ ɖe enu le Sukuviwo ƒe Nusrɔ̃gbalẽa me le Nufialawo 
ƒe Nufiagbalẽa me ale: (SNf). 

2. Sedede na Hehenala: Mɔfiame tɔxɛwo le nusɔsrɔ̃a me siwo akpe ɖe ŋuwò nàkplɔ hehexɔxɔa nyuie. 

Menye ɖe woɖoe be woama nusiawo kple sukuviawo o. Xlẽ esiawo do ŋgɔ ale be nànɔ klalo be yeaxɔ 

ŋgɔ le nyamedzodzrowo kple dɔwɔnawo me. Nyabiase aɖewo ƒe ŋuɖoɖowo hã anɔ ŋɔŋlɔdzesi dzẽ me 

be wòakpe ɖe ŋuwò abe nufiala ene be nànya susu siwo dzi nàte gbe ɖo na sukuviawo. Menye esiawo 

koe nye ŋuɖoɖo nyuiwo o, ke boŋ ŋuɖoɖo nyui aɖewo koe. 

3. Ɣeyiɣiwo ƒe Ðoɖowo Kple Alesi Nufiafia le zɔzɔm la Dzi Kpɔkpɔ: Wometsɔ ɣeyiɣi siwo woɖo ɖi na 

nusɔsrɔ̃ ɖesiaɖe kpe ɖe eŋu o. 

a. Zã ɣeyiɣi agbɔsɔsɔme si hiã nàtsɔ akpe ɖe amewo ŋu woasrɔ̃ susu siwo le nusɔsrɔ̃a me. Nu 

siwo srɔ̃m wole le vevie alo ɖo asixɔxɔ tsɔ wu be woatsi dzi ɖe kpakpa kaba ŋu. 

b. Ðo ŋku edzi nàgblẽ ɣeyiɣi ɖi na hehenalawo be woadze egɔme kple ɖokuitsɔtsɔna alo 

subɔsubɔ, agblɔ ɖaseɖiɖiwo, adzro kuxi ɖesiaɖe si me tom wole me, eye woado gbe ɖa ɖedu. 

Nusɔsrɔ̃ 1: Mawu Fiaɖuƒe la 
 

Susu Vevitɔwo 

Mawu Fiaɖuƒea le afisiafi si Yesu nye Fia eye wowɔna ɖe Eƒe sewo dzi le. Fiaɖuƒea tsina ne amewo le toɖom 

Mawu eye míele toɖomee bliboe.  
 

Dɔwɔnu siwo Woazã: Ɖeke o 

 

Nukae nye Mawu Fiaɖuƒe la? 

NYAMEDZODZRO LE HATSOTSO GÃ ME 

Esi Yesu zɔ le anyigba dzi la, egblɔ eƒe ɖoɖoa na amewo. Woƒo nu tso ɖoɖo sia ŋu zi gbɔ zi 98 le Nubabla Yeyea 

me. Yesu gblɔ be eya katã tae wodɔ ye ɖo, eye wòdɔ eƒe nusrɔ̃lawo be woafia nu tso eŋu hã. Paulo ƒo nu tso 

eŋu, eye wode dzi ƒo na mí be míado gbe ɖa ɖe eta. (Lire le français et l’anglais) 

● Ènya nusi wònyea? 

 

NYAMEDZODZRO LE HATSOTSO SUEWO ME  

Mixlẽ kpukpui siwo gbɔna eye miaɖo biabiaawo ŋu:  

● Mateo 10:5-8 – Nuka ŋutie Yesu dɔ nusrɔ̃lawo ɖa be woava fia nu le? 

● Luka 4:43 – Nukatae wodɔ Yesu ɖa ɖo? 

● Dɔwɔwɔwo 1:3 – Nuka ŋutie Yesu fia nu le le eƒe ŋkeke blaene mamlɛawo me le anyigba dzi? 

● Dɔwɔwɔwo 28:30-31 – Nuka ŋutie Paulo fia nu tsoe? 

 

MIGBUGBƆ VA NA AKƆŊTA 

 

Mawu ƒe ɖoɖoe nye Mawu ƒe Fiaɖuƒea tutu. Abe alesi míate ŋu akpɔe le kpukpui siawo me ene la, esia nye 

nukpɔsusu vevi aɖe si Yesu kple Paulo siaa fia. Le nyateƒe me la, esiae nye nyati si ŋu Yesu fia nu le le eƒe ŋkeke 

40 mamlɛawo me. Edze ƒã be ne ènya be ŋkeke 40 koe susɔ na ye be yeafia nu amewo la, ekema edze ƒã be 

nusi nèfia la le vevie ŋutɔ. Ele be wòanɔ vevie na míawo hã. Ke hã, mía dometɔ geɖe mese nyagbe “Mawu 

Fiaɖuƒe” la gɔme o.”  

 

EVE EVE ƑE DƆWƆWƆ 

● Aleke nàƒonu tso Mawu Fiaɖuƒea ŋu na Kristotɔ yeyea ɖe? 

 

MIGBUGBƆ VA NA AKƆŊTA 

 

Le nyateƒe me la, Mawu Fiaɖuƒea gɔme ɖeɖe mesesẽ o. Mawu Fiaɖuƒea le afisiafi si Yesu nye Fia eye wowɔna 

ɖe Eƒe sewo dzi le. Afisiafi si míekpɔa amewo le, le zɔzɔm le toɖoɖo Mawu me hedze Eƒe didiwo yome la, 

afimae Mawu Fiaɖuƒea ƒe akpa sue aɖe le. Mawu Fiaɖuƒea mava le eƒe blibodede me o vaseɖe esime Yesu 

nagatrɔ ava eye woawɔ nusianu yeye eye nuvɔ̃ manɔ eme o.    

 

Yesu míaƒe Fia 

NYAMEDZODZRO LE HATSOTSO GÃ ME 

● Le hahome la, aleke fia nɔna ɖo? 

● Miesusu be Yesu le abe anyigba dzi fia enea? Nuka Wòɖo Wòsɔ kple anyigba dzi fiawo? Nuka Wòtsɔ 

to vovo tso woŋu?  

 

Yesu nye LƆLƆ̃ Fia. Enya nusianu. Ŋusẽ katã le esi; Eyae wɔ xexeame. Sidzedze deblibo le esi; Enya nusi nyo wu. 

Edi nusi nyo na xexeame kple mí katã le eme. Eƒe sewo nye míaƒe nyonyo.  

Se ŋutinya sia si ku ɖe Thailand Fia ɖe si nɔ anyi va yi ŋu.  

Thailand nye fiaɖuƒe! Fia xoxo, Fia Bhumibol Adulyadej, nye Fia wɔnuku aɖe eye ameawo katã lɔ̃nɛ. Togbɔ be 

eku fifia hã la, ameawo gaƒoa nu tso eŋu lɔlɔ̃tɔe. Egblɔ be amadede aŋutisiɖiɖi dzɔa dzi na ye, eyata ameawo 

katã doa awu aŋutisiɖiɖiwo le Dzoɖagbewo. Egblɔ be ye srɔ̃ lɔ̃a aɖabɛwu, eyata ame geɖe doa awu ʋlaya siwo 

ƒe amadede nye aɖabɛwu le Fiɖagbewo. Wolɔ̃e eye wòkpɔa dzidzɔ ɖe eŋu ale gbegbe be ne wogblɔ be 

amadede aɖe dze ye ŋu ko la, ekpɔa ŋusẽ ɖe alesi amewo doa awui dzi. 

 

Ɣeaɖeɣi le eƒe dziɖuɣi la, asrafowo dze agla ɖe dziɖuɖua le Thailand. Aʋawɔwɔ nɔ edzi yim le ablɔwo dzi. 

Dziɖuɖua ƒe akpadzinɔlawo wɔ avu kple asrafowo ƒe akpadzinɔlawo. Amesiame nɔ vɔvɔm be ava zu nya sesẽ. 

Eye esi fia la ɖegbe la. Egblɔ na amesiame be wòadzudzɔ avuwɔwɔ eye woadzra ɖo be woawɔ ame tiatia. Aʋa 

la nu tso enumake. Ame aɖeke mebia nya fia la o; ɖeko wowɔ nusi wògblɔ. Ne wodo dziku kokoko hã la, esia 

mele vevie o. Fia la ƒo nu, adze fia la le nawo vevie tsɔ wu woƒe seselelãmewo.  

 

● Aleke fia la ƒe didiwo kpɔ ŋusẽ ɖe woƒe nuwɔna dzii? 

● Èdzesi fia ɖe si le abe esia ene kpɔa? 

● Nukatae dukɔa ɖo to fia la? Ɖe vɔvɔ̃ alo lɔlɔ̃ tae? 

● Ðe míewɔa nu ɖe Fia Yesu ŋu abe alesi Thailandtɔwo wɔ nu ɖe woƒe Fia ŋui enea? Ðe míedina be 

míadze eŋu le nu siwo katã míewɔna mea? 
 

Mawu Fiaɖuƒea ƒe akpa aɖe ye míenye, eye Yesue nye míaƒe Fia. Ele be míadi be míadze míaƒe Fia Yesu ŋu eye 

míawɔ nusianu si wòagblɔ le mɔ ma ke nu abe alesi Thailandtɔwo dzea agbagba be yewoadze yewoƒe fia ŋu 

ene. Ne Thailandtɔwo lɔ̃ woƒe fia ale gbegbe be ne egblɔ be amadede aɖe dzɔ dzi nɛ gɔ̃ hã la, ate ŋu akpɔ ŋusẽ 

ɖe alesi amewo doa awui dzi la, ɖe mele be míaƒe lɔlɔ̃ na Fia Yesu nakpɔ ŋusẽ ɖe míaƒe agbenɔnɔ dzi wu oa?  

 

Mawu ƒe Yɔyɔ be Woatu Eƒe Fiaɖuƒea 

NYAMEDZODZRO LE HATSOTSO GÃ ME 

Mixlẽ Mateo 6:9-10 

● Nukae Yesu bia tso mía si be míado gbe ɖa abia? 

o Eƒe Fiaɖuƒe nava eme eye woawɔ Eƒe lɔlɔ̃nu. 

 

Mawu di be yeatu yeƒe Fiaɖuƒea ɖe anyigba dzi afisia. Mɔ vevi eve li siwo dzi míato atu Mawu Fiaɖuƒe la.  

1. Amewo ƒe xexlẽme dzidzi ɖedzi le Mawu ƒe Fiaɖuƒea me to amewo kplɔkplɔ va ɖeɖe kpɔkpɔ me. 

2. Amewo kpɔkpɔ be wole Mawu ƒe lɔlɔ̃nu wɔm ɖedzi.  

 

Ne míedi be míakpɔe be woanɔ Mawu ƒe lɔlɔ̃nu wɔm zi geɖe la, ele be míakpɔ be ame geɖewo kpɔ ɖeɖe eye 

wole to ɖom Mawu, eye ele be míanɔ agbe abe alesi Mawu ɖoe ene le míaƒe agbenɔnɔ ƒe akpawo KATÃ me. Le 

nusɔsrɔ̃ si gbɔna me la, míalé ŋku ɖe nyanyuikaka ŋu tsitotsito. Gake fifia la, ele vevie be míaɖo ŋku edzi be 

ehiã be míagblɔ Yesu ƒe nya nyuia na amesiwo menye Kristotɔwo haɖe o.  

 

Mawu ƒe Yɔyɔ be Woaɖo To Le Nuwo KATÃ Me 

NYAMEDZODZRO LE HATSOTSO GÃ ME 

Mixlẽ Kolosetɔwo 3:17 kple Korintotɔwo I, 10:31.  

 

Mawu di be míadze ye ŋu ahade bubu ye ŋu ɣesiaɣi. Kpukpui siawo gblɔ na mí be, nusianu si míewɔna la, ele 

be míawɔe be wòahe ŋutikɔkɔe vɛ na Mawu. Kpukpui evea siaa gbugbɔ gblɔ ‘nusianu si míewɔna la’. Le 

Kolosetɔwo me: ‘Eye nu sia nu si miewɔna, eɖanye le nyagbɔgblɔ me alo nuwɔna me o, miwɔ wo katã le Aƒetɔ 

Yesu ƒe ŋkɔ me, eye mida akpe na Mawu Fofo la to Eyama dzi.’ Le Korintotɔwo: ‘Eyata ne èɖua nu alo noa nu 

alo nusianu si nèwɔna la, wɔ wo katã hena Mawu ƒe ŋutikɔkɔe.’ Paulo gbugbɔ gblɔ nya sia elabena edi be 

míase egɔme be le NUSIANUME la, ele be míahe ŋutikɔkɔe vɛ na Mawu.  

 

● Aleke nèsusu be míate ŋu ahe ŋutikɔkɔe vɛ na Mawu to alesi míeɖua nui mee?  

o Miɖu nu kple akpedada, ke menye nyatoƒetoto alo nuxaxa o. Ada akpe na Mawu ɖe nusi le 

asiwò ta. 

o Mide dzi ƒo na mia nɔewo ne miele nu ɖum 

o Kpe ame bubu siwo ate ŋu anye be nuɖuɖu mesu o alo hiã dzideƒoname be woaɖu nu kpakpli 

wò 

o Kpɔ egbɔ be woma nuɖuɖu siwo li la sɔsɔe ɖe ƒomea me tɔwo nu 

 

HATSOTSO SUEWO ƑE DƆWƆWƆ 

Sedede na Hehenala: Ta nɔnɔmetata si gbɔna ɖe tafloa dzi. Mito kpɔɖeŋu eve gbãtɔawo me ɖedu. Emegbe 

miawɔ dɔ ɖedu abe klass ene ayɔ nuwɔna 10 bubu siwo bɔ. Ma sukuviawo me ɖe hatsotso suewo me eye nàna 

dɔwɔna aɖewo hatsotso sue ɖesiaɖe be woatsɔ adzro nusiwo woatsɔ ade akpa evelia kple etɔ̃lia me me.  

 

Le dɔwɔna ɖesiaɖe gome la, bu eŋu kpɔ be:  

● Nɔnɔme kae le amewo si le dɔ sia wɔm la si? 

● Aleke nàte ŋu awɔe atsɔ Ŋutikɔkɔe na Mawu? 

 

Dɔwɔna Nɔnɔme Ŋutɔŋutɔ Aɖe Nuwɔna Siwo Nàva wɔ Be Nàtsɔ 

Akɔ Mawu Ŋu 

Nuɖazewo kɔklɔ alo awuwo 

nyanya 

Wowɔe kaba kple nyatoƒoe toto 

alo kple nuxaxa 

Mawɔ dɔ ale benɛ woanyo alesi 

dze. Madzi ha na Mawu, ada 

akpe nɛ be mete ŋu awɔ dɔ, eye 

be dɔ sia nye na Eyama tɔ. 

Gbewo vɔ̃wo ɖeɖe ɖa le agblea 

me 

Gbe vɔ̃ geɖewo gakpɔtɔ ɖi elabe 

dɔa sesẽ. Zi geɖe la, amewo dzea 

dɔ la gɔme kple megbe tsitsi eye 

womewua dɔ la nu o. 

Madze egɔme kaba eye maɖe gbe 

vɔ̃wo KATÃ ɖa. Madzi ha na 

Mawu esime mele dɔ wɔm eye 

mekpɔ dzidzɔ be mewɔ dɔ nyui na 

nye ƒome kple Mawu. 

 

 

  

Taƒonya 

Yesue nye míaƒe Fia. Enye Fia lɔ̃ame, ŋusẽtɔ, nunyala. Edzia nu nyuitɔ kekeake na Eƒe dukɔ. Abe Eyomedzelawo 

ene la, ele be míawɔ ɖe Eƒe sewo dzi le míaƒe agbenɔnɔ ƒe akpa sia akpa. Se mawo dometɔ ɖekae nye be míahe 

ŋutikɔkɔe vɛ nɛ le nu siwo katã míewɔna me. 

 

AME ŊTƆÐEKAWO ƑE SUSUÐEÐE 

Dzro gbesiagbe dɔwɔnawo ƒe xexlẽdzesiwo me. Tia gbesiagbedɔ 2 siwo me nèdi be yeahe ŋutikɔkɔe geɖe wu vɛ 

na Mawu. Ðoe kplikpaa be yeawɔ dɔ le go siawo me le ɣleti ʋɛ siwo gbɔna me. 

 

GBEDODOÐA 

Midi ɣeyiɣi miado gbe ɖa be Mawu nakpe ɖe mía ŋu míatu Eƒe Fiaɖuƒea eye míatsɔ míaƒe ɖoɖowo ade dɔwɔwɔ 

me. 

Nusɔsrɔ̃ 2: Fiaɖuƒe ƒe Kɔtanunyawo 
 

Susu Vevitɔ 

Biblia fia ale si míanɔ agbe abe Fiaɖuƒetɔwo ene la mí.  
 

Dɔwɔnu siwo Woazã 

1. Nukpɔ kple Ŋkuwo 

a. Fiaɖuƒe ƒe Asixɔxɔwo ƒe dɔwɔgbalẽvi (ɖeka na hatsotso ɖesiaɖe).  

2. Sukuviwo ƒe Nusrɔ̃gbalẽwo tiatia (SN) 

a. Fiaɖuƒe ƒe Asixɔxɔwo ƒe dɔwɔgbalẽvi 
 

Di Mawu Fiaɖuƒea Gbagbiagbã 

NYAMEDZODZRO LE HATSOTSO GÃ ME 

Mixlẽ Mateo 6:25-33. 

● Nuka ŋue ameawo tsi dzimaɖeɖi ɖo? 

● Gbɔgbɔmenuwoe esiawo nye loo alo nu siwo nye ŋutilamenua? 

● Nukae nye Yesu ƒe ŋuɖoɖo? 

● Nukae nèsusu be Yesu di be yeagblɔ? Aleke míawɔ adi Mawu Fiaɖuƒea le nusianu me?   
 

Ate ŋu atɔtɔ ame ne míesusu be esi amewo va Yesu gbɔ be yewoagblɔ nɛ be yewotsi dzimaɖeɖi le nusi 

yewoaɖu kple nunono ŋu la, Eƒe nya ŋuɖoɖoe nye, ‘Midi Mawu Fiaɖuƒea gbagbia gbã.’ Nukae ema fia? Ðe 

wòfia be mele be míabu nusiawo ŋu gbeɖe o, ke boŋ míazã míaƒe ɣeyiɣiwo katã atsɔ awɔ gbɔgbɔmedɔwo abe 

gbedodoɖa enea? Ne míele wɔm ɖe, ɖe agbe ade bliboa? 

 

Dzɔgbenyuietɔe na mí la, Ame aɖe nɔ anyi si nɔ agbe deblibo eye wòwɔ Mawu ƒe lɔlɔ̃nu ɣesiaɣi: Yesu (Yohanes 

14:31). Mɔ siwo dzi míato anya alesi míadi Mawu Fiaɖuƒea gbã dometɔ ɖekae nye be míalé ŋku ɖe Eƒe 

agbenɔnɔ ŋu.  

 

NYAMEDZODZRO LE HATSOTSO SUEWO ME  

Kpɔ kpukpui siawo ɖa. Nukae wofia mí tso nu siwo Yesu wɔ la dometɔ aɖewo ŋu? 

● Marko 6:3 – Yesu nye atikpala. 

● Yohanes 21:9-14 – Yesu ɖa nu na nusrɔ̃lawo. 

● Marko 1:35 – Yesu ɖeka do gbe ɖa. 

● Marko 4:38 – Yesu gbɔ ɖe eme. 

● Yohanes 2:1-2 – Yesu de srɔ̃ɖeƒe aɖe. 

● Marko 2:15 – Yesu nɔ nu ɖum le exɔlɔ̃ aɖe ƒeme. (Eye ame geɖewo nɔ afima. Fiẽnuɖuƒee wònye.) 

● Mateo 14:14 – Yesu da gbe le amewo ŋu. 

● Marko 1:39 – Yesu zɔ mɔ, fia nu, eye wònya gbɔgbɔ vɔ̃wo do goe. 

 

Yesu wɔ nusianu tso nufiafia amehawo dzi va ɖo nuɖuɖu ɖaɖa na nusrɔ̃lawo dzi va ɖo atikpala nyenye dzi. Le 

ɣeyiɣi siawo katã me la, Enɔ agbe deblibo la, menye esime wònɔ nu fiam alo le dɔ dam ko o. Ɣeyiɣi aɖeke menɔ 

Yesu ƒe agbe me kpɔ si me wònɔ Mawu ƒe lɔlɔ̃nu na Eƒe agbe godo o. 

 

Esi míele agbagba dzem be ‘míadi Mawu Fiaɖuƒea gbã’ la, ema mefia be míedoa gbe ɖa ɣesiaɣi alo gblɔa ko o. 

Efia be míewɔa nusianu le mɔ siwo dzea Mawu ŋu nu eye wòtsɔa ŋutikɔkɔe vɛ nɛ.  

 

Míaƒe Dzɔtsoƒe 

NYAMEDZODZRO LE HATSOTSO GÃ ME 

● Aleke míawɔ asrɔ̃ alesi míanɔ agbe le mɔ siwo adze Mawu ŋu?  

o Biblia! 

 

Ɣeaɖewoɣi ne míeƒle nu xɔasi aɖe la, míexɔa mɔfiamegbalẽ aɖe si gblɔ alesi míazãe na mí. Dɔwɔƒe si ta adzɔnua 

hewɔe eya ye ŋlɔ mɔfiamegbalẽ la. Wonya alesi woazãe ale be wòawɔ dɔ nyuie wu eye wòanɔ anyi eteƒe nadidi 

wu. Ne míedi be nu nyuitɔ kekeake nado tso míaƒe nu yeyea me la, anyo wu be míaxlẽ mɔfiamegbalẽ la. 

 

Mawu hã le nenema. Eyae ɖo xexeame wɔwɔ ƒe tame eye wòwɔe. Eyae ɖo ame wɔwɔ ƒe tame eye wòwɔ mí. 

Enya alesi wòawɔ xexeame kple míaƒe agbenɔnɔ wòanyo, eye Eŋlɔ mɔfiamegbalẽ aɖe. Woyɔe be Biblia. Le eme 

la, Egblɔ alesi míanɔ agbe le míaƒe agbenɔnɔ ƒe akpa sia akpa na mí. Mɔfiame kple nunya siwo katã míehiã be 

míada gbe le míaƒe xexe kple du gbagbã siwo me míele la ŋu le Biblia me. Ele be míaxlẽ nu siwo woŋlɔ ɖe afima 

la, ase wo gɔme, ahawɔ wo ŋudɔ le míaƒe agbenɔnɔ ƒe akpa sia akpa ne míedi be míanɔ agbe nyuitɔ kekeake 

eye ne míedi be míakpɔ míaƒe du me tɔwo wòatrɔ.   

 

NYAMEDZODZRO LE HATSOTSO SUEWO ME (Tiatia) 

● Mɔfiame, se, alo sedede dometɔ kawoe nèkpɔ le Biblia me? 

● Aleke nèsusu be mɔfiame siawo ate ŋu aɖe vi na míi?  

 

MIGBUGBƆ VA NA AKƆŊTA 

 

Biblia Zazã le Míaƒe Agbenɔnɔ ƒe Go Ðesiaɖe Me 

Mawu tsɔ Biblia na mí, si gblɔ ale si wòle be míanɔ agbe le mɔ si adze Mawu ŋu la na mí. Ne míele to ɖo ge 

Mawu le míaƒe agbenɔnɔ ƒe go sia go me la, ekema ehiã be míase nusi Biblia le fiafiam mí la gɔme. Aleke wòsɔ 

alo to vovo tso míaƒe kɔtanunyawo alo dekɔnuwo gbɔe? Ele be míanya Mawu ƒe mɔwo ne míele Mawu ƒe 

Fiaɖuƒea tum le Anyigba dzi afisia.   

 

HATSOTSO SUEWO ƑE DƆWƆWƆ (SN) 

Sedede na Hehenala: Ma wo ɖe hatsotso suewo me. Na NUKPƆ KPLE ŊKUWO: ‘Fiaɖuƒea ƒe Asixɔxɔwo’ ƒe kɔpi 

hatsotso ɖesiaɖe. Wɔ fli gbãtɔa abe kpɔɖeŋu ene na hatsotso gã la. Emegbe, na fli 3-4 hatsotso ɖesiaɖe be 

woawɔ dɔ le eye nàna woanya be ne yewowu enu kaba la, yewoate ŋu atia fli bubu aɖewo atsɔ akpe ɖe wo ŋu. 

 

Miŋlɔnu ɖe tafloa me. Le nu ɖesiaɖe gome la, mibu numame si miafe kɔtanunyawo agblɔ ŋu. Emegbe milé ŋku 

ɖe kpukpuiawo ŋu miakpɔ nu si Biblia gblɔ be ele be míawɔ.   

 

MIGBUGBƆ VA NA AKƆŊTA 

Ne hatsotso sueawo wu enu la, mito taflo flia ɖesiaɖe me, eye nàna hatsotso siwo ŋlɔ wo la, na ma wo kple 

amewo.  

 

Asixᴐxᴐ Ŋɔŋlɔ Kɔkɔe 
Míaƒe Kɔtanunya/ 

Dekɔnu 
Mawu Fiaɖuƒea 

Aleke wòle be kplɔlawo 

lanɔ agbee 
Mateo 20:25-28 

Ameawo subɔa kplɔlawo. 

Kplɔlawo gblɔa nusi amewo 

la woawɔ. 

Kplɔlawo subɔa 

amewo 

Alesi wòle be míawɔ nu 

abe srɔ̃ŋutsu ene 

Kolosetɔwo 3:19 

Petro I, 3:7 

Efesotɔwo 5:25, 28, 33 

Alesi wòle be míawɔ nu 

abe srɔ̃nyɔnu ene 

Mose I, 2:18 

Efesotɔwo 5:22-24, 33 
  

Alesi wòle be míawɔ nu ɖe 

ɖeviwo ŋu 

Psalmo 127:3 

Efesotɔwo 6:4 
  

Ale si woawɔ nu ɖe 

amewo ŋu 

Mateo 22:36-40 

Luka 10:25-37 
  

Alesi woawɔ nu ɖe futɔwo 

ŋu 
Luka 6:27-31   

Míaƒe nɔnɔme ɖe dɔwɔwɔ 

ŋu 

Kolosetɔwo 3:22-4:1 

Efesotɔwo 6:7-8 
  

Míaƒe nɔnɔme ɖe nusiwo 

ƒoxlã mí 

Psalmo 24:1 

Mose I, 1:28-30 

Mose I, 2:15 

  

Nu vevitɔ kekeake 
Mateo 6:25-34 

Mateo 22:36-40 
  

Míaƒe nɔnɔme ɖe ku kple 

kuku ŋu 

Yohanes 11:25-26 

Hebritɔwo 2:14-15 

Nyaɖeɖefia 1:17-18 

  

Míaƒe nɔnɔme ɖe 

fukpekpe ŋu 

Luka 6:22-23 

Korintotɔwo II, 1:8-11 
  

 

NYAMEDZODZRO LE HATSOTSO GÃ ME 

● Esiawo dometɔ kae ɖi miaƒe kɔtanunya kple Mawu ƒe Fiaɖuƒe la wu? Kawoe to vovo ŋu? 

● Ðe nu bubu aɖewo li siwo ŋu nàte ŋu abu tame le, le míaƒe kɔtanunya me wogblɔ wòto vovo tso nusi 

Biblia gblɔ ŋu? 

● Aleke míate ŋu adze míaƒe agbenɔnɔ tɔtrɔ gɔme ale be míaƒe agbenɔnɔ naɖe nusi Biblia gblɔ na mí be 

ele be míawɔ la afia nyuie? 

 

Taƒonya  

Nu wɔnuku geɖewo le míaƒe kɔtanunya ŋu. Kɔtanunya aɖewo fiaa amewo be woasubɔ wo nɔewo, ɖewo fiaa nu 

tso ƒome ƒe vevienyenye kple beléle na ametsitsiwo ŋu. Wo dometɔ aɖewo doa ŋusẽ dɔ wɔwɔ kple ŋusẽ eye 

kple nusiwo Mawu na mí zazã nyuie. Gake nu aɖewo hã le kɔtanunyawo katã siwo mewɔ ɖeka kple Biblia le go 

aɖewo me o. Ne míedi be míazɔ le toɖoɖo Mawu me la, ele be míadi teƒe siwo Biblia to vovo na míaƒe 

kɔtanunyawo le. Dze agbagba nàde ŋugble le ale si nàte ŋu anɔ abe ale si Biblia fia nui ene eye màgadze wò 

kɔtanunyawo yome ko o. 

 

Gbugbɔ kpɔ taflo si míewɔ va yi la ɖa; ɖe nu ɖeka alo eve aɖewo li siwo me wò ŋutɔ nàte ŋu adze agbagba 

atrɔa? 

Nusɔsrɔ̃ 3: Dɔwɔwɔ Gɔmesese le Biblia ŋu  
 

Susu Vevitɔ: Dɔ ƒomevi ɖesiaɖe ate ŋu ahe ŋutikɔkɔe vɛ na Mawu. Ele be míawɔ míaƒe dɔ le mɔ siwo ade bubu 

Mawu ŋu nu.  
 

Dɔwɔnu siwo Woazã 

1. Sukuviwo ƒe Nusrɔ̃gbalẽwo tiatia (SN) 

a. Biblia me Gɔmesese le Dɔwɔwɔ Ŋuti Nyabiasewo  

 

Kpɔkplɔyiɖeme 

NYAMEDZODZRO LE HATSOTSO GÃ ME 

● Ðe ame geɖe bua dɔwɔwɔ be enye nu nyui alo vɔ̃a? 

● Lododo kawoe le mia degbe me ku ɖe dɔwɔwɔ ŋu? 

 

Mixlẽ Mose I, 1:28. 

● Sedede gbãtɔ kawoe Mawu de na Adam? 

● Ðe esia do ŋgɔ na Adam ƒe nuvɔ̃ to atikutsetsea ɖuɖu me loo alo emegbea? 

 

Mixlẽ Mose I, 2:2. 

● Nuka mee Mawu gbɔ ɖeme le? 

 

Mixlẽ Marko 6:1-3. 

● Dɔ kae Yesu wɔna hafi wòdze nufiafia gɔme? 

 

Abe alesi míekpɔe le kpukpui siawo me ene la, Mawu wɔ dɔ eye abe alesi wowɔ mí ɖe Mawu ƒe nɔnɔme nu ene 

la, wowɔ mí be míawɔ dɔ. Tso ɣeyiɣiawo ƒe gɔmedzedze ke, hafi nuvɔ̃ nava ge ɖe xexeame la, amegbetɔ wɔ dɔ.   

 

Dɔwɔwɔ ƒe Bubu 

Le Rut ƒe agbalẽa me la, míese be Rut yina Betlexem kple lɔ̃xoa eye wòda ahe ŋutɔ. Wonɔ Moab be yewoasi le 

dɔwuame nu, eye woatrɔ ayi Betlexem elabena wose be nuɖuɖu gali. Rut kpɔ dɔ le Boas ƒe agble me, amesi tsɔ 

ɖe le eme nɛ eye wògblɔ nu si wòwɔ la na lɔ̃xoa.   
 

Mixlẽ Rut 2:15-16. 

● Nukae Boas wɔ tsɔ kpe ɖe Rut ŋu? 

● Nukatae nèsusu be menye ɖe koe Boas ŋutɔ tsɔ lu la nɛ o?  

o Elabena wowɔ mí be míawɔ dɔ, eyata le esia ta míekpɔa bubu le dɔwɔwɔ me tsɔ wu be 

míanye dɔmenyonunana xɔxɔlawo ko. To esia wɔwɔ me la, Boas de bubu Rut ŋu.  

 

Mawu ɖoe be Míawɔ Dɔ Kutrikukutɔe 

NYAMEDZODZRO LE HATSOTSO SUEWO ME (SN) 

Susu kawo tae wòle be míawɔ dɔ? Mixlẽ kpukpui siwo gbɔna kple susu ɖesiaɖe si le miasi vaseɖe fifia tso 

nusɔsrɔ̃ sia me.  

● Tesalonikatɔwo I, 4:11-12 – Wò agbe ana ame bubuwo nade bubu ŋuwò eye màkpɔ ame nu o. 

● Timoteo I, 5:8 – Be nàkpɔ wò ƒomea ƒe nuhiahiãwo gbɔ. 

● Efesotɔwo 4:28 – Be nane nanɔ ame si wòatsɔ ana amesiwo hiã tu. 

 

MIGBUGBƆ VA NA AKƆŊTA 

NYAMEDZODZRO LE HATSOTSO GÃ ME 

● Èsusui be Mawu ɖoe be míawɔ dɔa? 

● Nɔnɔme kae nɔa amewo si ɖe dɔwɔwɔ ŋu zi geɖe? 

● Nɔnɔme kae nèsusu be ele be wòanɔ mía si ku ɖe dɔwɔwɔ ŋu? 
 

Mawu ɖoe be mí katã míawɔ dɔ. Hafi nuvɔ̃ nava xexea me gɔ̃ hã la, wona dɔ Adam abe abɔdzikpɔla ene. Esi 

míele dɔ wɔm la, míete ŋu kpɔa míaƒe ƒomewo ƒe nuhiahiãwo gbɔ eye míenaa nu ame dahewo kple hamea. 

Dɔwɔwɔ hea bubu vɛ eye wònana míete ŋu subɔa mía nɔewo to míaƒe aɖaŋu dɔwo dzi.  

 

Dɔ Ɖesiaɖe Dea Bubu Mawu Ŋu 

NYAMEDZODZRO LE HATSOTSO GÃ ME 

● Le míaƒe kɔtanunyawo nu la, ɖe dɔ ƒomevi aɖewo li siwo le vevie wu bubuwoa? Nukae na wole vevie 

wu? 
 

● Dɔ kae Mawu na Adam? (Be wòawɔ dɔ le abɔa me eye woatsɔ ŋkɔ na lãwo - Mose I, 2:15-20) 

● Dɔ kae Mawu de asi na Noa? (Be wòakpa aɖakaʋu - Mose I, 6:13-14) 

● Dɔ kae Mawu de asi na Gideon? (Be wòaxɔ ŋgɔ le aʋa si wowɔ kple Israel ƒe futɔ la me - Ʋɔnudrɔ̃lawo 

6:14) 

● Dɔ kae Mawu de asi na Mose? (Be wòaɖe Mawu ƒe dukɔ tso Egipte - Mose II, 3:10) 
 

● Ɖe nèsusu be anyo Mawu ŋu wu be ne ame siawo akplɔ hame la alo aɖe gbeƒã mawunya atsɔ wu be 

woawɔ dɔ si wòde asi na woa? 

● Ɖe nèsusu be Mawu bu ame siawo be wobɔbɔ ɖe anyi wu alo womele vevie abe nunɔlawo ene oa? Le 

kpɔɖeŋu me, ɖe Mose ƒe dɔa mele vevie abe Aron ƒe dɔa ene oa?  
 

Nukpɔsusu si nye be dɔ aɖewo de ŋgɔ wu eye ɖewo hã bɔbɔ ɖe anyi wu la mele Biblia me o. Nukpɔsusu sia nye 

Helatɔwo ƒe kɔtanunya ƒe akpa aɖe si kpɔ ŋusẽ ɖe Kristotɔwo dzi va se ɖe Ðɔɖɔɖo ƒe ɣeyiɣia la me. Helatɔwo 

xɔe se be gbɔgbɔmenuwo kɔ wu eye wodea bubu Mawu ŋu wu le esime nu bubuwo ya bɔbɔ ɖe anyi wu eye 

womele vevie na Mawu o. 
 

Ke hã, menye esiae nye ŋutinya si le Biblia me o. Biblia dze egɔme tso Mawu ƒe xexeame katã kple Anyigba 

wɔwɔ dzi. Le Mose I, 2:8 me la, míekpɔ Mawu wòwɔ abɔ (jardin). Ne míele dɔ wɔm le agble me la, mina míaɖo 

ŋku edzi be Mawue nye abɔdzikpɔla gbãtɔ. Míele nusi Mawu wɔ ƒe geɖe enye sia la wɔm. Mawu yɔ amewo zi 

gbɔ zi geɖe be woasubɔ ye le mɔ vovovowo nu. Togbɔ be mawunyagblɔla alo nyanyuigblɔla nyenye nye dɔ si ŋu 

bubu le hã la, nenema kee nye abɔdzikpɔkpɔ, agbledede, atikpala nyenye, alo nufiala nyenye hã. Menye ɖeko 

míehiã amewo be woafia nu mí le gbɔgbɔ me ko o, ke míehiã hã be míade nuɖuɖu gble aɖu, atu bebeƒe sime 

míanɔ, eye míafia nu mía viwo hã.  
 

Nɔviŋutsu Lawrence 

NYAMEDZODZRO LE HATSOTSO GÃ ME 

Le ƒe 1608 lɔƒo la, wodzi ŋutsu aɖe le France. Ezu Kristotɔ esime wòxɔ ƒe wuienyi eye esi wòxɔ ƒe blaeve la, ewɔ 

tiatia be yedi be yeatsɔ yeƒe agbe katã ade asi na Mawu bliboe. Ege ɖe saɖaga aɖe me afisi wotsɔ ŋkɔ nɛ be 

Nɔviŋutsu Lawrence le. Esusui le tame me be ne yenɔ saɖaga la, yeazã yeƒe ɣeyiɣiwo katã le gbedoxɔame anɔ 

gbe dom ɖa ahasubɔ Mawu. Ke hã, ekpɔ wotsɔ dɔ de asi na ye be yeawɔ dɔ le nuɖaƒe. Ƒe ewo sɔŋ la, elé ƒui be 

yeanɔ nuɖa ƒe esime ame bubuwo le gbedoxɔa me. Edo dziku ɖe esi wotsɔ dɔ ma tɔgbe si ŋu gɔmesese aɖeke 

mele o la nɛ.   
 

NYAMEDZODZRO LE HATSOTSO SUEWO ME (SN) 

● Ne miado go Nɔviŋutsu Lawrence le ƒe ewo siawo me la, aɖaŋuɖoɖo kae miaɖo nɛ hafi? 

● Ɖe miesusu be dɔ si Nɔviŋutsu Lawrence wɔna le nuɖaƒea menɔ vevie o abe gbedodoɖa siwo 

gbedoxɔmenɔlawo nɔa wɔwɔm le gbedoxɔa me oa? 

● Mixlẽ kpukpui siwo gbɔna eye miade ŋugble le alesi woazãe ɖe nudzɔdzɔ sia tɔgbe ŋu: 

o Korintotɔwo I, 10:31 

o Kolosetɔwo 3:23 
 

MIGBUGBƆ VA NA AKƆŊTA 
 

Esi Nɔviŋutsu Lawrence nɔ nuɖaƒe ƒe ewo megbe la, ekpɔe be yeate ŋu awɔdɔ na Mawu ahasubɔe afi ka kee 

yeɖale. Nukae trɔ? Enya azɔ be ALESI yewɔa yeƒe dɔa, eye yeƒe NƆNƆME ɖe yeƒe dɔa ŋue nye alesi yeate ŋu 

ade bubu Mawu ŋu ahatsɔ ŋutikɔkɔe anae! 
 

Nɔviŋutsu Lawrence gakpɔtɔ nɔ nuɖaƒea, gake fifia ese le eɖokui me be yele Mawu ŋkume le afima—enɔ agbe 

le toɖoɖo Mawu me hele Mawu subɔm hele agba mawo klɔm—abe ɖe wòle subɔsubɔ wɔm le gbedoxɔa me 

ene. 
 

Biblia ɖee fia mí be Mawu tsɔa ɖe le ale si míewɔa nuwoe ŋu wu nu si míewɔna. Zi alesi nusi wɔm míele 

menye nuvɔ̃ o la, míate ŋu azã dɔ ɖesiaɖe si míawɔ atsɔ ahe ŋutikɔkɔe vɛ na Mawu.   
 

AME EVEVEVE ƑE NYAMEDZODZRO 

● Ne dɔwo katã ate ŋu ade bubu Mawu ŋu la, ekema aleke esia wɔa dɔ ɖe miaƒe nukpɔ susu la dzi? 

● Ðe esia kpɔa ŋusẽ ɖe ale si miewɔa miaƒe dɔwo dzia? 

 

Mawu Tsɔa Ðe Le Alesi Míewɔa Míaƒe Dɔa Me 

Togbɔ be Biblia megblɔ gbeɖe be dɔ aɖewo le vevie wu alo mele vevie boo o hã la, nya geɖe le Biblia si ku ɖe 

alesi wòle be míawɔ míaƒe dɔwoe ŋu. Enye míaƒe ŋkekea ƒe akpa vevi aɖe—míezãa míaƒe ŋudzɔɣi akpa gãtɔ tsɔ 

wɔa dɔe, eyata ehiã be míabu alesi míewɔa míaƒe dɔe ŋu nyuie.   
 

NYAMEDZODZRO LE HATSOTSO SUEWO ME (SN) 

Kpɔ kpukpui siwo gbɔna ɖa. Nukae kpukpui siawo fia mí tso dɔwɔwɔ ŋu? 

● Tesalonikatɔwo II, 3:10-12 – Ne mèwɔ dɔ o la, mele be nàɖu nu o. 

● Lododowo 10:4 – Kuvia asiwo hea ahedada vɛ, veviedonu asiwo hea kesinɔnuwo vɛ. 

● Lododowo 19:15 – Kuviawɔwɔ hea alɔ̃dɔdɔ kple dɔwuame vɛ. 

● Lododowo 21:25 – Amesiwo gbe dɔwɔwɔ la ahe woawo ŋutɔ ƒe ku vɛ. 
 

Nukae miesusu be kpukpui sia fia mí tso ale si wòle be míawɔ dɔe ŋu? 

● Kolosetɔwo 3:23 – Wɔ dɔ abe ɖe nèle dɔ wɔm na Mawu ene. 
 

MIGBUGBƆ VA NA AKƆŊTA 
 

Biblia me kɔ ŋutɔ—ehiã be míaku kutri eye míaganye kuviatɔwo o. Ele be míawɔ míaƒe dɔa abe ɖe Mawue nye 

míaƒe dɔtɔ ene!  
 

NYAMEDZODZRO LE HATSOTSO GÃ ME  

Le Yesu ƒe agbemeŋkeke akpa gãtɔ me la, atikpalae wònye. Ne miate ŋu akpɔe abe atikpala ene.    

● Aleke miesusu be Eƒe dɔa ƒe adodoe nyenye nɔ? 

● Mitsɔe be miele dɔ wɔm kplii le dɔwɔƒe aɖe: aleke wòanɔ ne miele dɔ wɔm le dɔwɔƒe ɖeka kple Yesu? 

● Aleke Yesu awɔ nu le ŋkekea me? 

● Aleke wòawɔ nu ne ame aɖeke mele ŋku lém ɖe eŋu o?   
 

Le Ðɔɖɔɖoɣia la, tɔtrɔ wɔnuku aɖe va le alesi Kristotɔwo wɔa woƒe dɔe me. Zi gbãtɔe nye ema amewo de asi 

Biblia xexlẽ me be yewoakpɔ alesi yewoatsɔe de dɔwɔwɔ me le yewoƒe gbesiagbegbenɔnɔ me. Ɣemaɣi la, ne 

atikpala wɔ kplɔ̃ la, ekpɔa egbɔ be kplɔ̃a ƒe anyime nya kpɔ abe etame ene. Egblɔ be Mawu te ŋu kpɔa kplɔ̃a 

gɔme bɔbɔe abe etame ene, eye atikpala la le dɔ wɔm be yeadze Mawu ŋu. Nusiwo wowɔ le ɣemaɣi me la nyo 

ale gbegbe be wome wɔ wo kpɔ o. 
 

 

HATSOTSO SUEWO ƑE DƆWƆWƆ  

Sedede na Hehenala: Bia hatsootso ɖesiaɖe be woatia dɔ aɖe (le kpɔɖeŋu me: nufiala, agbledela, 

dzadzɛnyenyedɔwɔla) eye ma fefewɔwɔ ɖe akpa eve nawo: akpa ɖeka afia ame aɖe si le dɔa wɔm le mɔ si ahe 

ŋutikɔkɔe vɛ na Mawu nu me, eye akpa ɖeka afia ame aɖe si le dɔa wɔm le mɔ aɖe nu si mehea ŋutikɔkɔe vɛ na 

Mawu o.   
 

Wɔ wò fefewɔwɔ la na hatsotso bliboa. 
 

NYAMEDZODZRO LE HATSOTSO GÃ ME 

Le fefewo dometɔ ɖesiaɖe megbe nyamedzodzro: 

● Mɔ dometɔ kawo nue miekpɔ amea ɖe tsɔ ŋutikɔkɔe na Mawu le le eƒe dɔwɔwɔ la me? 

● Mɔ dometɔ kawo nue miekpɔ amea ɖe le si metsɔ ŋutikɔkɔe na Mawu le eƒe dɔwɔwɔ la me o? 

● Susu bubu kawoe míate ŋu atsɔ akpe ɖe xexlẽdzesi siawo dometɔ ɖesiaɖe ŋu? 

 

Taƒonya 

AME ŊUTƆÐEKAWO ƑE SUSUÐEÐE 

Mibu miaƒe dɔa ŋu kpɔ. Nɔnɔme dometɔ kawo dzi mietona kafua Mawu le miaƒe dɔwɔwɔ la me? Mibia Mawu 

be wòafia nane siwo miate ŋu awɔ nyuie wòanɔ bubu tsɔm nɛ ɖaa. 

Nusɔsrɔ̃ 4: Fiaɖuƒe ƒe Duwo 
 

Susu Vevitɔ: Menye mía ŋutɔwo ƒe agbenɔnɔ ɖeɖekoe wòle be Mawu Fiaɖuƒea nakpɔ ŋusẽ ɖo o ke ele be 

wòakpɔ ŋusẽ ɖe míaƒe duwo hã dzi.  
 

Dɔwɔnu siwo Woazã 

1. Sukuviwo ƒe Nusrɔ̃gbalẽwo tiatia (SN)  

a. Mawu Fiaɖuƒe le Anyigbadzi- Nyamedzodzro Bibiawo 

2. Pepa gã 

3. Nuŋlɔti alo Dzesideti 

 

Yesu abe Dua Kplɔla ene 

NYAMEDZODZRO LE HATSOTSO GÃ ME 

Ðe miate ŋu akpɔ Yesu le susu me be enye miaƒe dua ƒe kplɔla enea? 

● Le miagbɔ ɖe, Nukae nèsusu Atrɔ? 

● Nukae anɔ nenema?  

 

Sedede na Hehenala: Ne hatsotsoa ƒe susu le dunyahehakplɔlawo tɔtrɔ ko ŋu la, ɖo ŋku edzi na wo be Yesu 

metrɔ dunyahehakplɔlawo esime Wònɔ anyigba dzi o. Nusrɔ̃lawo katã nɔ mɔ kpɔm be Agbã dunyahehe ƒe 

ɖoɖoa; ke hã, Mewɔe o. 

 

Ne hatsotsoa le agbagba dzem be yeabu susuwo ŋu la ekema àte ŋu azã biabia siawo dometɔ aɖewo atsɔ aʋã 

nyamedzodzro la:  

● Nukae Yesu awɔ tso ahosiwo kple tsyɔ̃eviwo ŋu? 

● Aleke wòado ŋusẽ ƒomewoe? 

● Aleke wòado nusiawo ɖe ŋgɔgbee: tsi nyui nono, aƒe kple nuɖuɖu nyui, lãmesẽnyawo gbɔ kpɔkpɔ, 

gbeɖuɖɔ kple tsiɖɔɖɔwo, kple mɔdodo nyuiwo? 

● Nukae woawɔ tso ɖeviwo kple ame tsitsiwo ƒe hehexɔxɔ ŋu? 

● Nukae Wòawɔ tso ahatsunono, atamavɔ̃ɖizazã, tsatsadada alo loto dada, kple numame bubuwo ŋuti? 

● Nukae Wòawɔ tso srɔ̃tɔ kple ɖevi gbɔ dɔdɔ akpasese ŋuti? 

● Aleke wòawɔ be kadedewo le amewo dome nanyo ɖe edzi? 

 

Mawu Fiaɖuƒe si le Anyigba dzi 

Le Biblia me la míekpɔ kpɔɖeŋu le alesi wòanɔ ne xɔsetɔwo ƒe du aɖe dze toɖoɖo Mawu gɔme le nuwo katã me 

eye wotu Mawu ƒe Fiaɖuƒe la.  

 

NYAMEDZODZRO LE HATSOTSO SUEWO ME (SN) 

Sedede na Hehenala: Na hatsotsowo naŋlɔ biabia siawo ɖi le dɔwɔna sia ƒe gɔmedzedze. 
Mixlẽ Dɔwɔwɔwo 2:42-47, Dɔwɔwɔwo 4:32-35 eye miɖo biabiaawo ŋu le sukuviawo ƒe nusrɔ̃gbale la me. 

● Nukae xɔsetɔ yeyeawo wɔ? 

o Wotsɔ wo ɖokui na be yewoadze apostoloawo ƒe nufiafia yome (toɖoɖo Mawu ƒe gbe), 

wodoago kpena ɖekae edziedzi, numamã kple wo nɔewo, doa gbe ɖa, kafua Mawu, naa nu 

amesiwo hiã tu, gblɔ nyanyui la.  

● Ɖe esiawo nye gbɔgbɔmenuwo loo alo ŋutilãmenuwoa? (Wo ame eve la) 

● Nukae do tso eme?  

o Ame aɖeke menɔ hiãtuame me o, wo kpɔ amenuveve gã le ame bubuwo fe ŋkume, eye ame 

geɖewo zu xɔsetɔwo.  

● Metsonu kawoe wòle be míakpɔ le míaƒe duwo me ne hadede le mía si abe alesi xɔsetɔ gbãtɔwo wɔe 

ene? 
 

MIGBUGBƆ VA NA AKƆŊTA 

 

NYAMEDZODZRO LE HATSOTSO GÃ ME 

Bu eŋu kpɔ ne míaƒe duwo le abe hame gbãtɔ me tɔwo tɔ ene—be ame geɖe nɔ Kristo gbɔ vam hele zɔzɔm le 

toɖoɖo Eyama me, be míele nusiwo le mía si la mam kple míanɔewo, eye be hiãtɔ aɖeke mele mía dome o. 

Esia menye drɔ̃e si meva eme o. Edzɔ le hame gbãtɔ la ƒe ɣeyiɣia me, gake míegale ekpɔm egbea le xexe blibo la 

ƒe duwo me.  
 

Mina míaxlẽ nuto eve siwo nɔ didim be yewoatu Mawu ƒe Fiaɖuƒea ƒe ŋutinyawo. 

Ŋutinya 1: Ŋutsu aɖe si le India yi ɖasrã kɔƒe aɖe si me wònɔ dɔ wɔm le la kpɔ. Ebia kɔƒea me nyɔnuawo be 

aleke woƒe nutoa anɔ ne Yesue nye kɔƒea ƒe ŋgɔnɔla mahã. Sara, si nye nyɔnu siwo gblɔa nyateƒe la dometɔ 

ɖeka, ƒo nu tso kɔƒe aɖe si me ɖekawɔwɔ kple nɔvisi lele le la. Enya be alesi woma yewoƒe kɔƒea me la mede 

bubu Yesu ŋu o. Ƒome ɖesiaɖe nɔ agbe na eɖokui ko. Le eƒe ŋuɖoɖoa ta la, kɔƒea me nyɔnuwo ƒe hatsotsoa ɖo 

lamese dɔkplɔha kple kpekpeɖe amenɔewoŋu ƒe habɔbɔ na wo ɖokui. Nyɔnu wuiene siwo kpekpeɖe 

amenɔewoŋu ƒe habɔbɔ me la kpena edziedzi kple dzidzɔ kpɔkpɔ gã aɖe. Habɔbɔa me tɔwo xɔ ga viɖeviɖe  

aɖewo tso ga si wodzɔna ɖe habɔbɔa ƒe gadzraɖoƒe la eye wodzea nutoa me kuxiwo gbɔ kpɔkpɔ gɔme ɖedue. 

Sara va zu dɔkplɔha ƒe zimenɔla eye wòzã eƒe kplɔlanyenye ƒe nunanawo tsɔ wɔ ɖoɖo heƒo kɔƒea nu ƒu be 

woawɔ nu si ƒomeviwo Yesu awɔ nenye be Eyae nye kplɔla.  

 

Ŋutinya 2: Biblia-nusɔsrɔ̃ƒe nyɔnu aɖe siwo tso Uganda ɖoe be yewoawɔ subɔsubɔ dɔ le yewoƒe kɔƒea me abe 

alesi Yesu asubɔe ene. Wowɔ ɖoɖo ɖe woƒe dɔ gbãtɔ ŋu nyuie: gbeɖuɖɔwo kplɔkplɔ le ahanoƒe aɖe ŋu. 

Nyɔnuawo dometɔ eve ge ɖe ahadzraƒea dzinɔameƒotɔe. (Zi geɖe la, nyɔnu gbolo woe yia ahanoƒe.) Wobia mɔ 

be yewoakplɔ gbeɖuɖɔawo. Aƒetɔ siwo ƒe mo wɔ yaa la ko nu gake wolɔ̃ ɖe edzi. Nyɔnuawo ƒo nutoa me tɔwo 

nu ƒu, eye ame geɖe tsɔ wo ɖokui na faa. Habɔbɔa ku do eve: ɖeka nye gbeɖuɖɔ siwo gblẽna le nugbagbeviwo 

ŋuti eye evelia na nusiwo me nugbagbeviwo megblẽna o la hã. Esi ahanoƒea amegawo kpɔ ame bubuwo wonɔ 

woƒe gbeɖuɖɔwo kplɔm la, wokpe ɖe wo ŋu. Nusi do dzidzɔ na dua me tɔwoe nye be ahanoƒea ƒe aƒetɔ yi edzi 

nɔa teƒe ma dzram ɖo. Edzi ɖo ƒo na nyɔnuawo dometɔ ɖeka, etso nya me be yea me dokpo asiɛkɛ si mazã 

nake sɔgbɔ o na ƒomewo le duame eye yeana tsize na hiãtɔwo. Eyome, Biblia-nusɔsrɔ̃ ƒe hatsotsoa wɔ dɔ si lolo 

wu: si nye dua me ƒe asi. Zi geɖe la, kɔƒea me nyɔnuwo zɔa afɔ gaƒoƒo geɖe, tsɔa woƒe amagbewo kple 

adzɔnuwo yia asi siwo le didiƒe ʋĩ me. Asi si ate ɖe wo ŋu lae ana woakpɔ ga eye wòana woate ɖe woƒe 

ƒomewo, nutoa me, kple abɔwo ŋu. Wotsɔ anyigba na, gake ekɔ akpa be woadze asi tutu gɔme le edzi. Nyɔnu 

siwo tso Biblia-nusɔsrɔ̃ƒea me la do gbe ɖa, eye mɔdodo gã dɔwɔla siwo nɔ mɔ aɖe si te ɖe afima ŋu dzram ɖo 

la lɔ̃ faa tsɔ katapila va hegbaa anyigba wòsɔ pɛpɛpɛ femaxee. To Mawu ƒe kpekpeɖeŋu me la, kɔƒenutome 

nyɔnu Kristotɔwo ƒe habɔbɔ sue la ke ɖe nunɔamesiwo ŋu heƒo wo nu ƒu, wodzra ga ɖo, wokpɔ kuxi sesẽwo 

gbɔ, eye wotu dua me ƒe asi. Woƒe gbɔgbɔmegbenɔnɔ tsi ɖe edzi esi wosubɔ ame bubuwo le Yesu ƒe ŋkɔ me.  
 

 

● Nukae dzɔ le ŋutinyaawo dometɔ ɖesiaɖe me? 

● Le ame siwo le ŋutinyaawo me ta la, ɖe dua me tɔwo te ɖe alesi Yesu ɖoe be woanɔ agbee ŋua? Nu ka 

ta? 

● Dɔ dometɔ kawoe habɔbɔawo wɔ le ŋtinyawo me? 

● Nukae miawɔ le miaƒe dua me?  
 

Mí katã míate ŋu akpɔ gome le alesi míakpɔ míaƒe dua wòazu abe alesi Mawu ɖoe ene me.  

 

Dua ƒe Tɔtrɔ le Go Eneawo Katã Me 

Le ɖoɖo sia me la, míaƒe susu nɔa agbenɔnɔ abe alesi Mawu ɖoe ene kple kpekpeɖeŋu nana ame bubuwo be 

woawɔ nenema ke ŋu. Ne míele ewɔm la, míakpɔ tɔtrɔwo le míaƒe duawo me. 

NYAMEDZODZRO LE HATSOTSO GÃ ME 

● Èɖo ŋku mɔ ene siwo dzi wòle be míato atsi abe Yesu ene dzia? (Luka 2:52) 

o Nunya me, ŋutilã me, hadome me, kple gbɔgbɔ me 

 

Ne míele to ɖom Mawu le míaƒe agbenɔnɔ ƒe akpa sia akpa la, míakpɔe be wotu Mawu Fiaɖuƒea ɖe míaƒe dua 

me. Dɔwɔɖoɖo ɖeka si míate ŋu azã atsɔ abu nu vovovo siwo míedi be míaƒe dua natrɔ alo atsi azu abe Mawu 

ƒe lɔlɔ̃nu ye nye be míalé ŋku ɖe nu eneawo dometɔ ɖesiaɖe ŋu—nunya, ŋutilã, hadome, kple gbɔgbɔ.  

 

NYAMEDZODZRO LE HATSOTSO SUEWO ME  

Sedede na Hehenala: Bia hatsotso ɖesiaɖe be woabu tɔtrɔ siwo woadi be woakpɔ le woƒe dua me le tanya 

ɖesiaɖe te ŋu—susu alo nunya me, ŋutilã me, hadome me, kple gbɔgbɔ me (le taflo alo pepa bubu dzi). Ðo ŋku 

edzi na hatsotsoa be hadomegbenɔnɔ doka kple míaƒe ƒomedodowo (le kpɔɖeŋu me, srɔ̃ɖeɖe, vihehe alo 

dzilanyenye, aƒelikawo dome kadodo, kple ɖekawɔwɔ le hame la me). Ŋutilã doka kple nuwo abe ga, dɔwɔɖui, 

kple lãmesẽ ene. Woate ŋu atrɔ ayi susu siwo wohe vɛ le nusɔsrɔ̃ sia ƒe akpa gbãtɔ hã gbɔ—Yesu abe míaƒe dua 

fe kplɔla ene. 
 

 

MIGBUGBƆ VA NA AKƆŊTA 
 

 

NYAMEDZODZRO LE HATSOTSO GÃ ME 

Le míaƒe ɖoɖowɔɖia me la, míekpɔa tɔtrɔ siawo zi geɖe. Ðe wonye nusiwo wò hã miàdi be yeakpɔ wòadzɔa?  

 
 

1. Gbɔgbɔ me 

a. Amewo ƒe Kristo gbɔ vava – Nyanyuigbeƒaɖeɖe 

b. Tsitsi ƒe tsitsiɖedzi - Nusrɔ̃lanyenye 

2. Ŋutilã me 

a. Aƒe nyuiwo tutu  

b. Agbenɔnɔ le eƒe nyonyome – Agbledede/mɔwo kple gazazã nyuie ŋutidɔ wɔwɔ   

c. Lãmesẽ si nyo ɖe edzi 

3. Hadome me 

a. Dua me kple dziɖuɖua dome kadodo si nyo ɖe edzi 

b. Srɔ̃ɖeɖe siwo nyo ɖe edzi 

c. Vihehe alo Dzilanyenye si nyo ɖe edzi  

4. Susu alo Nunya me 

a. Hehenana ame tsitsiwo kple ɖeviwo 

b. Nunyanya kple nunyawɔwɔ ƒe takeke ɖe edzi 

 

Taƒonya 

NYAMEDZODZRO LE HATSOTSO GÃ ME 

Mawu di vevie hã be yeakpɔ míaƒe nutoa me tɔwo ƒe tɔtrɔ wòazu abe eƒe Fiaɖuƒea ene. Yesu de dzi ƒo na mí be 

míado gbe ɖa be ‘Eƒe Fiaɖuɖu nava anyigba dzi abe alesi wòle le dziƒo ene’ eye wògblɔ na mí be ‘míadi Eƒe 

Fiaɖuƒea gbã.’  

● Miàte ŋu asusu ale si wòanɔ le nutoaɖe si me amesiame le toɖom Mawu bliboe, le go eneawo katã 

me la mea? Ƒome kpɔdzidzɔwo kple aƒelika siwo doa vivi ɖe ame ŋu, amesiwo kpena ɖe wo nɔewo ŋu 

ahanɔ agbe le ɖekawɔwɔ me; nyaʋiʋli alo dzrewɔwɔ alo anukwaremaɖimaɖi aɖeke manɔ anyi o. 

● Miàdi be yeanɔ nuto ma tɔgbe mea? Nukata?  
 

Mawu na nukpɔdeŋgɔ dodzidzɔname aɖe mí: Nukpɔdeŋgɔ le Eƒe Fiaɖuƒea ƒe anyigba dzi vava la ŋuti. Edi be 

míanye gome kpɔlawo le yeƒe Fiaɖuƒea ƒe tutu le anyigba dzi la me. Bu ale si xexeame anɔ ne amesiame ɖo to 

Mawu ŋu kpɔ. Anɔ abe paradiso ene! Togbɔ be míenya be esia made blibo o vaseɖe esime Yesu agatrɔ va hã la, 

míate ŋu adze dɔwɔwɔ gɔme kokoko le nukpɔdeŋgɔ sia si Mawu na mí la me. 
 

 

Gbesiagbe ele be míanyɔ ahanɔ tame bum le mía ɖokui ŋu be:  

1. Aleke mawɔ atu Mawu Fiaɖuƒea egbea? 

2. Nukae mate ŋu awɔ be Mawu Fiaɖuƒea nakeke ɖe edzi? 

3. Aleke mawɔ anɔ agbe ɖe Mawu ƒe sewo nu? 

4. Aleke mate ŋu akpe ɖe nye ƒomea / miade du me tɔwo ŋu be woawɔ nenema? 
 

 

HATSOTSO SUEWO ƑE DƆWƆWƆ  

● Bu nu eve siwo nàte ŋu awɔ le kwasiɖa sia me atsɔ akpe ɖe Mawu Fiaɖuƒea ɖoɖo ŋu le miaƒe dua me 

ŋu kpɔ.  
 

Mido gbe ɖa ɖedu miabia Mawu be wòakpe ɖe mia ŋu bena miaɖo Eƒe Fiaɖuƒea anyi le miaƒe dua me.  

Nusɔsrɔ̃ 5: Mawu Fiaɖuƒea Tutu to Ame 
Bubuwo Subɔsubɔ Me 

 

Susu Vevitɔ: Ne míele ame bubuwo subɔm la, míakpɔe be míaƒe duwo ava de asi Mawu ƒe Fiaɖuƒe la ɖiɖi me 
 

Dɔwɔnu siwo Woazã: 

1. Sukuviwo ƒe Nusrɔ̃gbalẽwo tiatia (SN)  

a. Aƒenɔ Lee Ŋutinyawo Kple Ƒome dahewo ƒe Nyamedzodzro 

b. Kristotɔwo Ƒe Ƒome hea vovototo vƐ. Ŋutinya Kple Nyabiasewo 
 

Dze egɔme tso Wò Kple Wò Ƒomea Dzi 
 

NYAMEDZODZRO LE HATSOTSO GÃ ME 

Mawu Fiaɖuƒea tutu zɔna ɖe kpɔɖeŋu bɔbɔe aɖe dzi: 
 

Sedede na Hehenala: Ta kpɔɖeŋu sia ɖe tafloa dzi. 
 

Wò      Wò Ƒomea        Miaƒe Dua           Miaƒe Dukɔa 
 

1. Dze egɔme tso ɖokuiwò dzi 

Afɔɖeɖe gbãtɔ si ana nàkpɔ be wotu Mawu ƒe Fiaɖuƒe la ɖe wò agbe me, le wò ƒomea me, le wò hame la me, le 

wò dua me, kple le wò dukɔa me enye be nàdo ɖokuiwò kpɔ. Ðe nèle agbagba dzem be yeaɖo to Mawu le wò 

agbe ƒe akpa sia akpaa?   
 

2. Fia nu wò ƒomea eye nàde dzi ƒo na wò 

Esi nèdze toɖoɖo Mawu gɔme le wò agbenɔnɔ ƒe akpa sia akpa la, ele be nàdo ŋusẽ wò ƒomea be woawɔ 

nenema ke.   
 

3. Bia Mawu be wòazã wò nàlɔ̃ ame bubuwo 

Dze gbedodoɖa gɔme eye nàbia Mawu be wòakpe ɖe ye ŋu yeawɔdɔ ɖe amebubuwo dzi. Di mɔnukpɔkpɔwo. 

Esi nèle ame siwo hiã tu kpɔm la, bia Mawu be wòafia ale si nàte ŋu akpe ɖe ame mawo ŋu la wò.  
 

4. Subɔ Ame Bubuwo 

Tsɔ ɖokuiwò de Lɔlɔ̃ ƒe Nuwɔna aɖe me eye nàdi mɔ bubu siwo dzi nàto asubɔ amebubuwo. Ne èse le ɖokuiwò 

me be yemate ŋu awɔ nu geɖe o hã la, ele be nàzã ŋutete siwo katã Mawu na wò la atsɔ asubɔ. Ne èle amewo 

subɔm la, àdze tsitsi ɖe dzi gɔme eye àkpɔe be yeate ŋu awɔe geɖe wu.  
 

Srɔ̃ Ame Bubuwo Subɔsubɔ  

Le nusɔsrɔ̃ sia me la, míele ŋku lém ɖe alesi míate ŋu asubɔ ame bubuwo le míaƒe du me ŋu—alesi míate ŋu 

akpe ɖe ame bubuwo ŋu evɔ míagazã ga geɖe alo ahe amenu kpɔkpɔ vɛ o.  
 

NYAMEDZODZRO LE HATSOTSO SUEWO ME 

Tsɔe be ƒome hiãtɔ aɖe nɔ miaƒe nutoa me. Nu kawoe nàte ŋu awɔ atsɔ akpe ɖe ƒome ma ŋu?  
 

MIGBUGBƆ VA NA AKƆŊTA  
 

Aƒenɔ Lee nye nyɔnu ŋutɔŋutɔ le Asia, gake wotrɔ eƒe ŋkɔ. Edzroe vevie be yeakpe ɖe ƒome dahe siwo le yeƒe 

dua me ŋu, vevietɔ amesiwo si dɔ mele o. Edze ƒomeawo dometɔ aɖewo sasrãkpɔ gɔme ɣleti sia ɣleti nɔ mɔ 

siwo dzi wòato akpe ɖe wo ŋu woakpɔ woƒe agbemenuhiahiãwo dim. Alesi wòte ŋu kpe ɖe ƒomewo ŋui ƒe 

ŋutinya gbogboawo dometɔ etɔ̃e nye esi. Ŋutinya siawo katã nye nyateƒe. 
 

NYAMEDZODZRO LE HATSOTSO SUEWO ME  

Mixlẽ Aƒenɔ Lee ƒe ŋutinya etɔ̃awo. Miɖo biabiawo ŋu.  

Ŋutinya 1 – Aƒenɔ Lee kple seƒoƒobɔ la 

Le eƒe kɔa me la, ƒome dahe aɖe si si vi eve nɔ la nɔ anyi. Dada kple fofo siaa dɔ mele wosi o. Aƒenɔ Lee tɔ ɖe 

afima be yeava srãwo kpɔ eye wòde dzesii be anyigba sue aɖe si dzi kɔ le la le woƒe aƒea ŋgɔ. Ebia wo be: 

‘Nukatae miedo seƒoƒo aɖewo ɖe dzi o?’ ‘Àte ŋu ana miaƒe aƒea nanya kpɔ eye miadzra wo le asi si te ɖe miaŋu 

hã me.’ 
  

Nenema tututue vidada si le ƒome sia me wɔ eye wòdze seƒoƒo siwo wòdo la tsɔtsɔ yi asi si me wòdzraa wo le la 

me. Eteƒe medidi o ekpɔe be nuƒlelawo le seƒoƒo ƒomevi bubuwo hã biam, gake anyigba sue aɖe koe nɔ esi eye 

mete ŋu doa seƒoƒo ƒomevi bubu aɖeke o. Gake vidada sia dze seƒoƒo ƒleƒle gɔme tso agbledela bubuwo gbɔ 

eye wòdzra wo, kpe ɖe etɔwo ŋu, hena viɖekpɔkpɔ. Fifia esi teƒe sue aɖe su esi le asia me be yeadzra yeƒe 

seƒoƒowo la, egblɔ na eɖokui be, ‘Mate ŋu adzra nu bubuwo hã!’ Efɔna ŋdi kanya be yeaƒle akɔɖu kple yevu ne 

adzra le asia me le yeƒe seƒoƒodzraƒe la. 

 

Ŋutinya 2 – Aƒenɔ Lee kple dzetewo (anagotewo) 

Ƒome bubu si hiã kpekpeɖeŋu la di be yewoawɔ dɔ gake wo menya nusi yewoawɔ o eye aɖaŋu tɔxɛ aɖeke 

menɔ wosi o. Wowɔa dɔ abe apaɖilawo ene nyateƒe, gake zi geɖe la, womete ŋu kpɔa dɔ o. Aƒenɔ Lee kpɔe be 

ƒome sia nye dɔwɔlawo vavã eye wodi vevie be yewoawɔ dɔ, eyata eyi ɖasrã ƒome bubu aɖe si le hame la me 

siwo nye anagote alo dzete gbledelawo kpɔ. Ebia wo be ɖe viɖe le anagote alo dzete ƒe agbledede me mahã, 

eye ɖe wo ƒle nƐ ho nyuia ɖe mahã, eye nu kawoe hiã be woatsɔ adze anagote alo dzete ƒe agbledede gɔme 

mahã? 
 

Esi wòse be dɔ nyui aɖee wònye la, eɖe eme na ƒomea be Mawu yɔ mí be míalɔ̃ mía haviwo ahakpɔ ame 

dahewo dzi. Ebia wo be ɖe woalɔ̃ be yewoafia ƒome dahe la alesi woawɔ anye anagote alo dzete gbledelawo 

mahã. Wolɔ̃ ɖe edzi. Aƒenɔ Lee ɖe ƒome eveawo fia wonɔe wo. Dzi dzɔ ƒome dahe la be fifia yewoate ŋu awɔ 

nane, eye woyi kaba eye wohaya anyigba sue aɖe kple nusianu si hiã be woadze egɔme. Le ƒea ƒe nuwuwu la, 

woŋe nu nyuie eye wote ŋu xea anyigbaa ƒe hayahaya, ga si wotsɔ ƒle nukua, eye viɖe nyui aɖe gakpɔtɔ le wo si 

na ƒomea.  

 

Ŋutinya 3 – Aƒenɔ Lee kple ƒomea ƒe avuléle 

Ƒome etɔ̃lia si Aƒenɔ Lee di be yeakpe ɖe wo ŋu la klã tso wo dzilawo gbɔ. Dzilawo xɔe se be viɖe aɖeke mele 

yewo viŋutsu la kple eƒe ƒome la ŋu o eye womele boa ɖeke nu o. Aƒenɔ Lee kpe dogo kple ƒomea me nɔlawo 

be yeadzagbagba adzra akpa eveawo dome ɖo. Aƒenɔ Lee ka ɖe edzi be yeado go kple ƒomea edziedzi eye 

yeakpe ɖe wo ŋu be woƒe agbenɔnɔ nanyo ɖe edzi ne dzilawo lɔ̃ be yewoagbugbɔ ƒomea axɔ eye yeakpe ɖe wo 

ŋu vie. Ame siame lɔ̃ ɖe edzi. Esia wɔe be dzilawo gaɖoe be yewoagaka ɖe yewo viŋutsua dzi ake eye woɖoe be 

yewoado ga aɖe nɛ ale be wòate ŋu adze gakpo tetre kple gavi babla ƒe asitsatsa gɔme. Fifia eƒlea gakpo 

gbegble eye wòdzraa wo na gakpo gbegble salawo siwo le nutoa me. Fifia ete ŋu kpɔa eƒe ƒomea dzi eye 

wòsena le eɖokui me be bubu le ye ŋu.  

 

1. Nukae Aƒenɔ Lee wɔ na ƒomeawo dometɔ ɖesiaɖe? 

o Eɖoa aɖaŋu eye wo do nusewo.  

o Eyi ame bubuwo gbɔ, abe ƒome si dea anagote alo dzete gble ene, be yeanya nenye be eɖea 

vi eye ne woalɔ̃ faa akpe ɖe ame bubu ŋu. 

2. Nukae nye Aƒenɔ Lee ƒe nuwɔnawo me tsonu? 

o Dɔ nɔ amewo si eye wote ŋu kpɔa woƒe ƒomea ƒe nuhiahiãwo gbɔ. 

o Dzidzɔ nɔ amewo me elabena wote ŋu wɔna nane tsɔ kpena ɖe wo ɖokui ŋu.  

3. Nukae adzɔ ne ɖe Aƒenɔ Lee tsɔna ga alo nuɖuɖu nana ame siawo dometɔ ɖesiaɖe mahã? 

● Womatrɔ o. 

4. Ne ɖe Aƒenɔ Lee na ga wo kwasiɖa sia kwasiɖa hena ƒe eve eye emegbe wòdzudzɔ la, ɖe nèsusu be 

woƒe agbenɔnɔ anyo ɖe edzi abe alesi woawo ŋutɔ wole enea? 

● Ao, anye ne numame na wo be Aƒenɔ Lee nana ga yewo eye woaɖo ŋu ɖe ema ko ŋu tsɔ wu 

be woawɔ dɔ. 

5. Vovototo kae le kpekpeɖeŋu nana le ga me kple alesi Aƒenɔ Lee na kpekpeɖeŋu la dome? 

● Ekpeɖe ameawo ŋu be wonya nuwɔwɔ kple mɔnu nyuiwo be woakpe ɖe wo ɖokuiwo ŋu.  

6. Bu eŋu kpɔ ne mía dometɔ geɖe adze nuwɔwɔ gɔme abe Aƒenɔ Lee ene—míayi ƒomewo srã ge kpɔ aha 

ɖo to wo, anɔ ŋku lém ɖe woƒe kuxiwo ŋu eye aha nɔ agbagba dzem be míase wo gɔme, eye emegbe 

míadi mɔnu si míato akpɔ wogbɔ. Nukae ateŋu anye miaƒe ŋusẽ kpɔkpɔ ɖe miaƒe dua dzi? 
 

MIGBUGBƆ VA NA AKƆŊTA 

 

Ƒomea Ɖe si le Hiã Me  

NYAMEDZODZRO LE HATSOTSO GÃ ME 

Tsɔe abe ƒome aɖe si te ɖe miaƒe hamea ŋu. Eye zi geɖe la, srɔ̃ŋutsu la zɔna mɔ, eye wòtrɔ gbɔna va aƒeme zi 

ɖeka alo zi eve le ɣleti ɖesiaɖe me, hena ŋkeke ʋɛ aɖewo eye wòtsɔ na ga vi aɖe vanɛ na ƒomea. Srɔ̃nyɔnu la 

kpɔna wo vi etɔ̃awo dzi eye wo dometɔ aɖeke medea suku o. Zi geɖe la, ɖeviawo nɔa du ƒum afɔ ƒuƒlu eye 

wodoa awu xoxo ŋutɔwo. Woƒe xɔwo gba ŋutɔ eye wòdzana tsi ŋɔdzi tɔe le tsi dzadza me. Ɣeaɖewoɣi la, miate 

ŋu ase ɖeviawo ƒe avifafa le esi dɔ le wo wum ta.  
 

● Nukawoe nye nuhiahiã siwo le ƒome sia me? 
 

Anɔ eme be mɔkpɔkpɔ bu ɖe nyɔnu sia wu nusianu. Ame geɖe siwo mele dɔ wɔm o la menye kuviatɔwo kokoko 

abe alesi míasusui ene o. Zi geɖe la, agbemekuxiwo ɖua wo dzi eye wòsesẽna na wo be woaxɔe ase be 

yewoate ŋu atrɔ nane. Wò dɔ vevitɔe nye be nàkpe ɖe wo ŋu woakpɔe be nɔnɔmea ate ŋu atrɔ to kpekpe ɖe 

wo ŋu be woadze tɔtrɔ gɔme. Togbɔ be mɔli nunana sue aɖe nana ƒome sia enyo hã la, ne èwɔe nenema wu zi 

ɖeka la, ɖeko nèle dzi dem ƒo na wo be woaxɔe ase be mɔkpɔkpɔ aɖeke megale yewo ŋu o. Nusi wohiãe nye 

mɔkpɔkpɔ be agbea ate ŋu atrɔ. 
 

 

NYAMEDZODZRO LE HATSOTSO SUEWO ME (SN) 
 
 

● Mɔ ka dzie nàto akpe ɖe ƒome sia ŋu ne ènɔ abe Aƒenɔ Lee ene na wo? 

 
 

Ŋuɖoɖo Siwo Woate Ŋu Akpɔ:  

● Kpe ɖe srɔ̃nyɔnua kple ɖevi sueawo ŋu be woate ŋu awɔ dɔ akpɔ ga aɖe. Ðe anyigba alo aɖaŋu dɔ tɔxɛ 

aɖe le wo sia? 

● Kpe ɖe ɖevi sueawo ŋu woayi suku. Kplɔ vidadaa ɖe asi nàƒo nu kple ame siwo le dua me dziɖuɖu 

dɔwɔƒe la eye nàkpɔe ɖa be woate ŋu axɔ sukudede ƒe mɔɖegbalẽ femaxee alo ne agbalẽsɔsrɔ̃ ƒe ɖoɖo 

aɖe le edzi yim le miaƒe dua me hã. Woa te ŋu akpe ɖe ŋuti be woakpɔ gakpɔmɔnu siwo li la. 

● Ƒo awu xoxowo nu ƒu le hame la me eye woana ɖevi ɖesiaɖe. 

● Dze vidadaa sasrãkpɔ gɔme edziedzi eye nàde dzi ƒo nɛ be wòakpɔe be agbenɔnɔ ate ŋu ato vovo. 

● Kpe ɖe ƒomea ŋu be woagbugbɔ aƒea atu. Bia ame ʋee aɖewo tso hame la me be woava kpe ɖe dɔa 

ŋu, gake zã nusiwo le ƒomea si kple ɖeviawo ƒe agbagbadzedze. Ŋusẽ geɖe le ƒe enyi viwo si! 

● De dzi ƒo na ƒomea be woadze abɔ sue aɖe gɔme be woade amaɖuɖu fe agblewo ale be nuɖuɖu nyui 

nanɔ wo si. 

● Na koklovi ʋɛ aɖewo ƒomea eye nàkpɔ be ame aɖe le hame la me be ateŋu  akpe ɖe wo ŋu woasrɔ̃ nu 

tso koklo nyinyi ŋu. Ne ehiã la, na kokloawo nanɔ wò aƒeme ale be ƒomea nagate kpɔ be yewoaɖu wo 

enumake o eye nàbia tso ɖeviawo dometɔ ɖeka si be wòava gbesiagbe aɖaxɔ aziawo ahakpɔ 

kokloawo dzi. Kpɔ egbɔ be yefia wo alesi woakpɔ kokloawo dzi nyuie. 

● Te ɖe srɔ̃ŋutsua kple srɔ̃nyɔnua ƒe ƒomea ŋu. Ðe woate ŋu akpe ɖe eŋu le mɔ aɖe nua? 

● Kpe ɖe ƒomea ŋu be woawɔ ɖoɖo nyuie le alesi woazã srɔ̃ŋutsua ƒe ga la ŋu. Ðe woate ŋu ade ga nu 

bubu aɖe si ana woakpɔ ga geɖe le etsɔme la mea? Aleke woate ŋu awɔe wòanɔ anyi ɣeyiɣi bliboa 

katã nyuie? 

Duwo me 

NYAMEDZODZRO LE HATSOTSO SUEWO ALO GÃWO ME (SN) 

Sedede na Hehenala: Xlẽ ŋutinyaa le nusrɔ̃fea na sukuviawo eye miadzrowo eme.  
 

Esia nye ŋutinya vavã si ku ɖe ŋutsu aɖe si ʋu kple eƒe ƒomea yi nuto aɖe si me Kristotɔwo mele amã Mawunya 

kple ameao o. Edi be yeakpɔe be woatu Mawu Fiaɖuƒea eye woagbugbɔ amewo ƒe agbenɔnɔ aɖo anyi le go sia 

go me abe:  Nunya, ŋutilã, gbɔgbɔ, kple hadome.   
 

Kristotɔ Ƒome Ðeka Ɖe he Tɔtrɔ vɛ 

Esiae nye ŋutinya tso alesi Kristotɔ ƒomea ɖe kpe ɖe Mawu Fiaɖuƒea tutu ŋu le kɔƒe si menye Kristotɔwo o la 

me. Kɔƒea nɔ Himalaya-towo dzi. Tiigble aɖe nɔ abe kilometa ʋɛ aɖewo ene tso kɔƒea gbɔ. Esiae nye dɔ vevitɔ 

na ame siwo le kɔƒea me. Ke hã, fetuawo ɖiɖi ale gbegbe be ameawo nɔ agbagba dzem be yewoanɔ agbe kple 

dɔwɔɖuia ŋutɔ gɔ̃ hã. 
 

Kɔƒea nye ati xɔ blaeve vɔ atɔ̃ siwo gba, siwo wometu nyuie o kple zingi. Nugododeƒe alo agboti aɖeke menɔ 

kɔƒea me o. Le esi toa kɔ dzi alea ta la, vuvɔ nɔ wɔwɔm ŋutɔ; ke hã, ɖeviawo nɔ afɔ ƒuƒlu eye woƒe ƒodowo lolo.  
 

Aƒe ɖesiaɖe nɔ anyigba sue aɖe dzi. Woɖaa nu le nuɖaƒe sue aɖe si le vovo, si me yɔ fũu kple dzudzɔ le dzo si le 

ʋuʋu ɖi la dzi, eye wotsɔa ze la da ɖe kpe etɔ̃ dzi. Koklo aɖewo ƒua du gena ɖe xɔwo me eye woga doa go tso 

wome, eye aƒeawo me ƒo ɖi. 
 

Suku si te ɖe afima ŋu wu la didi kilometa eve tso wogbɔ. Edidi na ɖeviawo akpa be woanɔ zɔzɔm gbesiagbe 

alea, kpakple be dɔ nɔ wo si woawɔ le aƒe me. Eyata ɖeviawo dometɔ akpa gãtɔ mede suku o. Ame tsitsi geɖe 

mete ŋu xlẽa nu alo ŋlɔa nu o. Eyata amesiwo le kɔƒe bubuwo me siwo ate ŋui la nɔ wo zãm ɣesiaɣi. 
 

Abɔ ʋɛ aɖewo koe nɔ anyi elabena tsi si te ɖe afima ŋu wu la nye tsi tanke si didi kilometa eve tso afima gbɔ. 

Esesẽ ale gbegbe be woatsɔ tsi vɛ na tsinono kple tsilele, tsɔ kpe ɖe tsidede abɔwo ŋu. Tsã la wodɔ pɔmpi aɖe 

tso tsi tanke sia me, gake megawɔa dɔ o, eye ameawo mewɔ naneke tso edzadzraɖo ŋu o. 

Tsi dzana ɣeaɖewoɣi negbe tsidzaɣi ɖeka ƒe tsi dzadza le dzɔdzɔme nu ko wokpɔa woƒe mɔlou nuku xaxawo 

tsoe. Teƒe alo ɣeyiɣi mesɔ gbɔ na amagbewo gbledede o. Ne dzɔgbenyui le wo ŋu la, woate ŋu axa mɔlou si asu 

be wòakpe ɖe wo ŋu vaseɖe nuŋeɣi si kplɔe ɖo. 
 

Ameawo nye Hindutɔwo, eyata wosubɔa mawu vovovo geɖewo. Mawu miliɔn ɖeka kple edzivɔe li, eye ele be 

Hindutɔwo nafa akɔ na wo ahasubɔ wo. Legba sue geɖe nɔ kɔƒea me na Hindutɔwo ƒe mawuwo. Ɣesiaɣi si kɔƒea 

me tɔwo ɖu nu la, wotsɔa nuɖuɖu aɖewo ƒua gbe ɖe anyigba na gbɔgbɔ siwo le tsaglãla tsam. 
 

Wonya be woɖu yewo dzi eye mɔkpɔkpɔ bu ɖe yewo. Gake mɔnukpɔkpɔ hã nɔ anyi be, ne wona mawuawo 

mekpɔ dzidzɔ o la, woate ŋu agbugbɔ wo adzi abe afi alo avu ene. Wose le wo ɖokui me be gamɔ̃ ɖe yewo, mɔ 

aɖeke meli si dzi yewoato ado le eme o eye mɔ aɖeke meli si dzi yewoato anyo hã o. 
 

Lepcha nye nyanyuigbeƒãɖela si ʋu va nuto sia me. Esrɔ̃ nu be yeanya nu vevi siwo ku ɖe kpekpeɖeŋu nana 

ame bubuwo be woƒe lãmesẽ nanyo ɖe edzi le ɣleti ɖeka ƒe nusɔsrɔ̃ me. Esi wòwu nusɔsrɔ̃a nu ko la, eʋu kple 

eƒe ƒomea yi kɔƒea me ale be woate ŋu anɔ afima akpe ɖe woƒe aƒelikawo ŋu to nusiwo wosrɔ̃ la gbɔgblɔ me. 

Woƒe aƒea me le dzadzɛ ŋutɔ eye wokɔ woƒe nuɖaƒe ƒe adokpo ɖe dzi, si na nuɖaɖa nɔ bɔbɔe eye womezãa 

nake fũ o. Koklo kpo sue aɖe nɔ wo si be woalé woƒe koklowo ɖe me. Wode amaɖuɖubɔ sue aɖe, si na 

nunyiame nyo ɖe edzi na wo viwo. Nugododeƒe alo agboti nɔ wo si le xexe, eye avlɔkui alo miŋɔŋɔ meɖefu na 

wo viwo zi geɖe abe ɖevi bubu siwo le kɔƒea me ene o. 
 

Lepcha de tsitrɔ si wotsɔ zingi wɔe le eƒe aƒea tame eye wòxɔa tsidzadza siwo dzana le tsidzaɣi ɖe tsize si wòde 

ete la me. Ame bubuwo srɔ̃ susu sia eye fifia ne tsi dza la, tsi le woawo hã si. 

Emegbe Lepcha na nutoa me tɔwo wɔ dɔ ɖedu tsɔ do pɔmpi tso tsi tanke la me yi kɔƒea me, eye fifia tsi geɖe le 

kɔƒea me tɔwo si, si sɔ gbɔ be wodea tsi woƒe amaɖuɖubɔ yeyeawo gɔ̃ hã. Ameawo dometɔ geɖewo wɔ 

koklokpoawo eye wotu nugododeƒe alo agboti siwo meʋẽna o alo tagbatsuviwo le wo me o. 

Esi Lepcha ƒe ƒomea va ɖo la, wodze nu fiafia gɔme kple ame tsitsiwo kple ɖevi siwo di be yewoasrɔ̃ nuxexlẽ 

kple nuŋɔŋlɔ. Wodze egɔme kple nuxexlẽ fiafia ɖeviwo kple sɔhƐvi lɔliɔwo. Egbea la, ɖeviwo ƒe suku le kɔƒea tso 

xɔ gbãtɔ va seɖe xɔ enelia me. 
 

Egbea la gbedoxɔ sue aɖe li elabena le ƒome blaeve vɔ atɔ̃awo dome la, ƒome blaeve vɔ etɔ̃ le ame ŋutɔ ƒe 

kadede me kple Kristo. Esiawo katã le alea elabena ƒome ɖeka sia tsɔ woƒe nyawo kple woƒe nuwɔnawo ma 

Kristo kple ame bubuwo. Ameawo se le wo ɖokui me be yewote ŋu wɔ nu nyuie, eye wokpɔɛ be yewoate ŋu 

anɔ agbe le lãmesẽ me elabena ƒome ɖeka tsɔ ɖe le eme na wo ale gbegbe be wova ma woƒe agbe kple wo. 
 

Wole ŋutinya sia ke gblɔm zi geɖe le kɔƒe siwo le India ƒe dziehe kple Nepal ƒe ɣedzeƒe gome. Egbea nu mawo 

ke le dzɔdzɔm le kɔƒe 120 me le nutoa me. Amewo ƒe agbenɔnɔ trɔtrɔm le ŋutilã me. Gake wole kɔƒe 107 wo hã 

trɔm le gbɔgbɔ me esi wodze aƒeme hadede gɔme, eye hame wuieve gãtɔwo me tɔwo nye 200.  

 

● Tɔtrɔ kawoe Lepcha he va nutoa me? Galé ŋku ɖe ŋutinyaa ŋu ake eye nàŋlɔ ŋkɔ ɖe tanya siwo nye 

Nunya, ŋutilã, gbɔgbɔ, kple hadomenuwɔnawo te. 

● Aleke wòwɔ he tɔtrɔ siawo vɛ? Ameka gbɔe wòdze egɔme tsoe? 

● Aleke nutoa me tɔwo to vovo le Lepcha ta? 

● Aleke nàwɔ anɔ abe Lepcha ene le miaƒe nutoa me? 

 

Dzesidede: Le hehexɔxɔ si míava wɔ emegbe me la, míatsɔ lãmesẽ ŋuti nufiafia siwo sɔ kple esiwo Lepcha srɔ̃ la 

hã vɛ na wò.   

 

Taƒonya   

Lepcha kple Aƒenɔ Lee wonye alesi woakpe ɖe ame bubuwo ŋu ƒe kpɔɖeŋu eve. Le wo ame evea siaa me la, 

woɖo ŋku edzi na mí be míekpena ɖe ame bubuwo ŋu to nuwo nana me o ke boŋ to ɣeyiɣi zazã ɖe amewo ŋu, 

woƒe nɔnɔme gɔmesese, kadodowo tutuɖo, dzidedeƒo, nufiafia, kple tɔtrɔ ƒe kpɔɖeŋunana me. 

 

NYAMEDZODZRO LE HATSOTSO SUEWO ME 

● Bu miaƒe nutoa me ŋu kpɔ. Ðe ƒome aɖe li si nàte ŋu asubɔa? Mɔ dometɔ kawo dzi nàto asubɔ wo? 

● Ðe nuwɔna nyui aɖewo li siwo nàte ŋu atsɔ awɔ dɔa? Nukae nàte ŋu awɔ? 

 

MIGBUGBƆ VA NA AKƆŊTA  

Nusɔsrɔ̃ 6: Mawu ƒe Nunya Kple Mawu ƒe 
Ŋusẽ 

 

Susu Vevitɔ: Ne míedi be míakpɔ míaƒe dua ƒe tɔtrɔ la, míehiã Mawu ƒe nunya kple ŋusẽ. Mawu ɖeka koe ate 

atrɔ dua aɖe.  
 

Dɔwɔnu siwo Woazã: 

1. Sukuviwo ƒe Nusrɔ̃gbalẽwo tiatia (SN):  

a. Mawu ƒe nunya 

b. Biblia Ŋutinyawo kuɖe Mawu ƒe nuwo Dzidziɖedzi ŋuti 

 

Kpɔkplɔyiɖeme 

NYAMEDZODZRO LE HATSOTSO SUEWO ME  

Tsɔe abe ɖeko wotia wò be nànye miaƒe dua kplɔla koe nye ema eye wobia tso asiwò be nàkpɔ dɔ si nye be 

woatrɔ miaƒe du la dzi wòazu kpɔɖeŋu du le miaƒe nuto gã la. (Kpɔɖeŋu du enye alesi du deblibo aɖe anɔ ƒe 

kpɔɖeŋu ale be amesiame nate ŋu asrɔ̃ nu tso gbɔwò.)  

 

● Nunɔamesi dometɔ kawoe nye nusiwo nàhiã la? Dze agbagba nàbu nusianu ŋuti, si me 

eŋutinunyalawo, ga, mɔ yeyewo, kple bubuawo hã le.  

 

MIGBUGBƆ VA NA AKƆŊTA 

 

Sedede na Hehenala: Esi nèle to ɖom akɔŋtananawo la, da akpe na amesiame ɖe eƒe agbagbadzedzewo ta. De 

dzesi hatsotso ɖesiaɖe si yɔ susuwo abe gbedodoɖa, Mawu ƒe ŋusẽ, Mawu ƒe nunya, kple bubuawo (kbbb.) ene. 

Ne hatsotso aɖeke meyɔ nyati siawo dometɔ aɖeke o la, ekema bia nusrɔ̃ƒe la nenye be woate ŋu abu nane si 

ɖewohĩ woŋlɔ be ŋu.  

 

Mixlẽ Kronika II 7:14. 

● Nukae wòle be míawɔ be míaƒe anyigba nakpɔ dɔyɔyɔ? 

o Míado gbe ɖa, míadi Mawu ƒe ŋkume, eye míatrɔ tso míaƒe mɔ vɔ̃wo dzi.  

● Amekae wòle be wòawɔ nusiawo?  

o Mawu ƒe dukɔwo 

● Zi alesi míele nusiawo wɔm la, nukae Mawu awɔ? 

o Asee, atsɔe ake, eye waàda gbe le míaƒe anyigba ŋu! 
 

Míate ŋu atrɔ míaƒe dua alo atu Mawu Fiaɖuƒe la le mía ɖokui si o. Míenya agbagba gbogbo siwo míawo alo 

dziɖuɖua alo ame bubuwo dze xoxo. Gake míekpɔ míaƒe dua ƒe tɔtrɔ o. Ðewohĩ míekpɔ tɔtrɔ nyui aɖewo, gake 

tɔtrɔ blibo hiã Mawu ƒe kpekpeɖeŋu. Míehiã Eƒe nunya kple Eƒe ŋusẽ be míaɖu mɔxenu aɖewo siwo míedona 

goe dzi. Ne míele gbe dom ɖa hele zɔzɔm le toɖoɖo Mawu me la, míakpɔ míaƒe dua ƒe tɔtrɔ.  

 

Mawu ƒe Nunya 

NYAMEDZODZRO LE HATSOTSO SUEWO ME (SN) 

Sedede na Hehenala: De kpuikpui aɖe asi na hatsotso ɖesiaɖe be woadzro eme, alo nàŋlɔ kpuikpui ɖesiaɖe kple 

eƒe biabiawo ɖe pepa vovovowo dzi. Emegbe na agbalẽ ɖeka hatsotso ɖesiaɖe be woaxlẽ ahadzro eme. Ne 

hatsotso aɖewo wu enu kaba la, na be woaɖɔli agbalẽwo kple wo nɔewo. 

Mixlẽ Fiawo I, 3:7-14.  

● Nukae Salomo bia? 

o Nunya be woaɖu dzi, dzi si sea nu gɔme 

● Nukae Mawu wɔ?  

o Edzɔ dzi nɛ. Edo ŋugbe be yeana nunyae geɖe wu ame bubu ɖesiaɖe si do ŋgɔ alo ava le 

emegbe eye yeana kesinɔnuwo kple bubu kple agbenɔƒe didi hãe. 
 

Mixlẽ Yakobo 1:5. 

● Nukae Yakobo gblɔ na mí be míabia?  

o Nunya  

● Aleke Mawu na ɖoŋuti le Yakobo ƒe nya nu?  

o Enaa nu faa alo dɔmenyotɔe míaƒe vodadawo makpɔmakpɔe. 
 

Mixlẽ Psalmo 81:11-16. 

● Nukae Israel-dukɔa do kpo wɔwɔ?  

o Ðo to Mawu (kpuikpui 11 kple 13) 

● Nukae Mawu awɔ ne ɖe woɖo toe? 

o Woaɖu woƒe futɔwo kple ketɔwo dzi 

o Atsɔ nuɖuɖu nyuitɔwo kekeake anyi wo    
 

Mixlẽ Yesaya 55:8-9. 

● Aleke Mawu ƒonu tso Eƒe mɔwo kple Eƒe tamesusuwo ŋuti? 

o Eƒe tamesusuwo kple eƒe mɔwo kɔ boo wu míaƒe tamesusuwo alo míaƒe mɔwo.  

 

MIGBUGBƆ VA NA AKƆŊTA 

● Nukae míate ŋu asrɔ̃ tso kpuikpui siawo katã me?  

 

Biblia na eme kɔ be Mawu di be míabia nunya. Ekpɔa dzidzɔ ne míewɔe eye wònaa nunya dɔmenyotɔe. Gake 

ne míegbe toɖoɖo Mawu la, ekema míedae ƒu. Mawu nya nuwo nyuie wu mí ɣesiaɣi. Eƒe tamesusuwo kɔ boo 

wu míaƒe tamesusuwo. Eƒe mɔwo kɔ boo wu míaƒe mɔwo.  

 

NYAMEDZODZRO LE HATSOTSO GÃ ME 

Mina míase ŋutinya aɖe tso alesi Mawu na nunya dua ɖe ŋu.  

Le nuto aɖe me la, woƒe didie nye be agbleŋlɔʋu nanɔ yewo si. Wotsɔe de woƒe ɖoɖoa me, gake edze abe 

manya wɔ be ga nasu wo si woatsɔ aƒle ɖeka o ene. Ɣleti sia ɣleti ne wo kpeta la, wodoa gbe ɖa hebiaa Mawu 

be nukae yewoate ŋu awɔ emegbe be yewoƒe dua nava zu abe alesi Mawu ɖoe ene. 
 

Gbeɖeka esi woƒo ƒu la, wose le wo ɖokui me abe ɖe Mawu ƒo nu na yewo ene hegblɔ be, ‘Ne miekeke afɔtoƒea 

ɖe enu yi agbleame me la, ekema mana agbleŋlɔʋu mi.’ Hame la ɖo eŋu enumake eye wòkeke mɔ si didi 

kilometa 3 la ale bene kekevi na zɔedzi. 
 

Le ƒe ma me la, amesiame te ŋu do nu geɖe ale gbegbe, elabena mehiã be woadro nuŋeŋea ɖe woƒe dzime kpo 

dzi ayi o. Eye esi nukuawo nɔ kekeviwo me ta la, wote ŋu tsɔe kabakaba wu. Wotsɔa geɖe yia asi me tsɔ 

dzrana, eye wònɔa mumu nyuie wu ne eɖo afima, eyata wote ŋu kpɔ asi si nyo nyuie la nawo. Kɔƒea me tɔwo 

da akpe na hame la ale gbegbe be wotsɔ viɖe si wokpɔ kpee la ƒe ɖe vɛ na wo. Ga gbogbo aɖee wònye! 
 

Hamea do gbe ɖa hebia Mawu be aleke woazã ga la mahã, eye wòɖo ŋku edzi na wo be edo agbleŋlɔʋu ƒe 

ŋugbe na yewo. Ele be woatsɔ ga la aƒle agbleŋlɔʋu ma.  

 

● Aleke hame la wɔ nya nusi wòle be wòawɔ? 

● Nukae hame la wɔ ɖe nusi Mawu nɔ wo fiam be woawɔ ŋu? 

● Nukae dzɔ mlɔeba? 

Esia nye ŋutinya aɖe si ku ɖe hame aɖe ƒe toɖoɖo Mawu ŋu. Gake kpɔ alesi wòdze egɔmee ɖa. Ɣleti sia ɣleti la, 

woƒoa ƒu hebiaa Mawu be nukae woawɔ emegbe. Ele be míanɔ nenema ke, ele be míakpɔ egbɔ be míele ƒu 

ƒom edziedzi be míabia Mawu be nukae míawɔ. Ɣeaɖewoɣi la, Mawu ate ŋu ana mɔfiame si me kɔ ŋutɔ mí. 

Ɣebubuɣiwo la, ɖeko wòhiãna be míawɔ nusi dze abe susu nyuitɔ ene, eye míaka ɖe edzi be Mawu aɖee afia mí 

ne míetia nu gbegblẽ. Gake ɣleti sia ɣleti la, ehiã be míatrɔ ava Mawu gbɔ abia nunya. Ðo ŋku edzi be Eƒe mɔwo 

kɔ boo wu míaƒe mɔwo ɣesiaɣi.  

 

Mawu ƒe nuwo Dzidziɖedzi 

Ðo ŋku agbleŋlɔʋu la ƒe ŋutinya dzi.  

● Nukae ameawo wɔ le ŋutinyaa me?  

o Wobia Mawu be wòana nunya yewo, eye wokeke mɔa ɖe edzi. 

● Nukae Mawu wɔ?  

o Ena susua wo, eye Wòna ame siwo le kɔƒea me la nye dɔmenyotɔ ɖe hame la ŋu ale be wote 

ŋu ƒle agbleŋlɔʋu la.  

● Ne ɖe womekeke afɔtoƒea ɖe enu o la, ɖe agbleŋlɔʋu anɔ wo sia? 

o AO 
 

Ɣesiaɣi kloe la, akpa aɖe le Mawu si be míawɔ le Eƒe Fiaɖuƒea tutu me. Ele be míadze egɔme kple nunya biabia, 

gake ele be míawɔ nu si wòfia mí be míawɔ hã. Le Biblia me ŋutinya akpa gãtɔ me la, ele be ameawo naɖo to 

Mawu gbã hafi woakpɔ nukunu la.  

 

NYAMEDZODZRO LE HATSOTSO SUEWO ME (SN) 

Sedede na Hehenala: Ma sukuviawo ɖe hatsotso sue siwo me ame 3-5 anɔ me. De ŋutinyawo asi na hatsotso 

ɖesiaɖe be woaxlẽ ale be hatsotso ɖeka nateŋu asrɔ̃ ŋutinya ɖesiaɖe. Wɔ agbalẽvi siwo dzi woŋlɔ kpukpui 

ɖesiaɖe ɖo kple nyabiase siwo nàtsɔ ana hatsotso ɖesiaɖe. 

 

David & Goliat 

Filistitɔwo kple Israel-viwo nɔ aʋa wɔm. Filistitɔwo dɔ ame dzɔtsu aɖe si ŋkɔe nye Goliat ɖe aʋa eye wogblɔ be 

ele be Israel-viwo nadɔ ame aɖe ɖa be wòava wɔ aʋa kplii. Ne ame ma ɖu dzi la, ekema aʋa la ɖu Filistitɔwo dzi 

eye woadzo le Israel. Ne Goliat ɖu dzi la, ekema aʋa la ɖu Israel-viwo dzi eye woazu kluviwo na Filistitɔwo. 

David metsi akpa be wòayi aʋa o, gake esi wòse Goliat nɔ fewu ɖum le Mawu ŋu la, elɔ̃ faa be yeawɔ aʋa.  
 

Mixlẽ Samuel I, 17:32-49. 

● Nukae Dawid wɔ? 

o Etsɔ eɖokui na faa be yeawɔ aʋa kple Goliat. 

o Eɖe gbeƒãe be Mawu ana yeaɖu dzi. 

o Eɖoe be yemado fia ƒe aʋawɔnu o. Ezã dɔwɔnu siwo wòzãna la—kpewo kple akafo. 

● Nukatae Dawid wɔ esia?  

o Exɔe se be Mawu aɖe Israel, eye wòdi be yeaɖe Mawu ƒe ŋusẽ afia.  

● Nukae do tso eme?  

o Ekpɔ dzidzedze le Goliat wuwu me. Israel ɖu aʋa la dzi. 

● Ɖe miesusui be esia adzɔ ne David meyi aʋa oa?  

o Ðewohĩ ao. Mawu meɖezɔ hafi Dawid va o.  

 

Elisa kple Ahosi la 

Mixlẽ Fiawo II, 4:1-7. 

● Nɔnɔme ka mee ahosi la nɔ? 

o Fe aɖe nɔ dzi si mate ŋu axe o. Ele be viaŋutsuwo nazu kluviwo . 

● Nukae wòwɔ?  

o Ebia tso Mawu ƒe nyagblɔɖila si be wòakpe ɖe ye ŋu. 

o Exɔ nugoewo tso eƒe aƒelikawo gbɔ. Ewɔ ɖe Eliya ƒe mɔfiamewo dzi. 

● Nukae Mawu wɔ?  

o Edzi ami la ɖe edzi be wòayɔ nugoe geɖe me. 

● Nukae do tso eme? 

o Woxe fe la eye woxɔ na viaŋutsuawo. 
 

Yeriko 

Mixlẽ Yosua 6:1-5, 12-14, 15-17, 20. 

● Nukae Mawu fia wo be woawɔ? 

o Be woazɔ ƒo xlã dua eye woaaku kpẽwo. 

● Nukae wowɔ? 

o Wowɔ ɖe Mawu ƒe mɔfiamewo dzi. 

● Nukae do tso eme?  

o Woɖu aʋa la dzi. Dua ƒe gliwo mu. 

 

Naeman 

Esiae nye Naeman ƒe ŋutinya. Enye Siria-srafowo ƒe amegã—enye ŋutsu sesẽ ŋutɔ. Ke hã, anyidɔ nɔ eŋu eye 

wòse be nyagblɔɖila aɖe li le Israel si ate ŋu ada gbe le ye ŋu. Ale wòyi ɖakpe nyagblɔɖila Elisa.  
 

Mixlẽ Fiawo II, 5:9-14. 

● Nukae Elisa gblɔ nɛ be wòawɔ?  

o Be ne le tsi le Yordan-tɔsisia me zi adre. 

● Lekee Naeman wɔ nui?  

o Edo dziku. Susu tɔxɛ aɖeke menɔ mɔfiameawo me nɛ o, eya ta medi be yeawɔ ɖe edzi o. 

● Nukae dzɔ esi Naeman ɖo toe?  

o Woda gbe le eŋu. 
 

MIGBUGBƆ VA NA AKƆŊTA  
 

Ɣeaɖewoɣi la, susu tɔxɛ aɖeke menɔa nu siwo Mawu gblɔna na mí be míawɔ la me o. Gake ɣesiaɣi kloe la, 

Mawu wɔa akpa aɖe le míaƒe dua ƒe dɔyɔyɔ kpɔkpɔ me. Ele be míadze egɔme kple toɖoɖo mɔfiame siwo wòna 

mí—ne míese le mía ɖokui me be ele sue alo mehiã o gɔ̃ hã—eye míaka ɖe edzi be, esi míenye toɖolawo ta la, 

Mawu ahe dɔyɔyɔ vɛ na míaƒe dua.   

 

NYAMEDZODZRO LE HATSOTSO GÃ ME 

Se ŋutinya sia ɖa. 

Xɔtunuwo 

Le Tɔtrɔ si Wotu Ðe Nyateƒe Dzi (TCV) ƒe dua aɖe me la, hame la se le eɖokui me be Mawu le ɖom yewo dzi be 

yewoatu aƒe siwo li ke na amesiame le dua me. Wowɔ numekuku le nutoa me eye wotso nya me be aƒe 35 ye 

le gbagbã ge eye wòhiã be woagbugbɔ atu alo adzra wo ɖo. Le ɣeyiɣi aɖe megbe la, hame la me tɔwo ƒo 

nunɔamesiwo nu ƒu hetsɔ woƒe ɣeyiɣi na faa wu dɔ la nu. Wote ŋu wu aƒe dometɔ 17 nu le 35 la me. Gake esi 

wowu xɔ 17 lia tutu nu vɔ la, wokpɔe be nunɔamesi aɖeke megale yewo si be yewoagbugbɔ aƒe 18 susɔeawo 

atu o. Le esi teƒe be dzi naɖe le wo ƒo eye woaɖe asi le dɔ si woɖo be yewoawu enu ŋu la, hame la ɖoe be 

yewoaƒo ƒu ado gbe ɖa ahatsi nu dɔ zã ɖeka atsɔ abia Mawu be wòakpe ɖe yewo ŋu yewoawu dɔ la nu. 
 

Le ŋufɔke esi wodzo le gbedoxɔa me la, agbatsɔʋu gã siwo yɔ fũ kple xɔtunuwo va do ɖe gbedoxɔa godo eye 

wodze woƒe agbawo ɖeɖe gɔme. Hame la tɔtɔ, woƒu du yi ɖagblɔ na agbatsɔʋukulawo be menye adrɛsi nyuitɔ 

la dzi enye esia si wole agba ɖem le o. Mía dometɔ aɖeke medɔ xɔtunu aɖeke o, eye ame aɖeke hã mele Mía 

dome si ate ŋu axe fe ɖe nu siawo katã ta o. Agbatsɔʋukulawo ɖo eŋu kaba be nuwo nye hame la ƒe dɔ fifia, 

eye ne womele nuawo dim o la, ke ele be woaɖe wo ɖa. Nyamedzodzro bubuwo ɖee fia be nuwo sɔ gbɔ tso 

nudzraɖoƒe aɖe si te ɖe afima ŋu, eye wole wo tsɔm ƒu gbe be teƒe nanɔ anyi na nuwo yeyewo. Esi hakplɔlawo 



  

26 

 

bia agbatsɔʋukulawo nukatae wotsɔ nuawo ƒu gbe ɖe afima le gbedoxɔa ŋgɔ hã la, ɖeko ʋukulawo ɖo eŋu be, 

“Ʋukuku ti kɔ na mí, eye ɖeko míese le mía ɖokui me be míatsɔ nuawo aƒu gbe ale be míate ŋu atrɔ ayi 

nudzraɖoƒea.” 
 

Eyata hame la xɔ xɔtunu siawo katã femaxee. Edzɔ nukutɔe be esɔ gbɔ be woawu aƒe susɔeawo nu na nutoa me 

tɔwo.  

 

● Nukatae hame la di be yeatu xɔ na amesiame? 

● Nukae hame la wɔ? 

● Nukae Mawu wɔ? 

● Ɖee miesusu be Mawue ana xɔtunuawo ne hame la mewɔ nusi woate ŋui (xɔ 17 tutu) gbã o la?  
 

Abe ale si wòle le kpukpui siwo ŋu míelé ŋku ɖo le Biblia me ene la, Mawu dzi woƒe agbagbadzedzewo ɖe edzi 

esi wowɔ nusi woate ŋui vɔ—menye do ŋgɔ o. Ɣeyiɣi aɖewo li siwo me Mawu ate ŋu awɔ nukunu na mí tso Eƒe 

lɔlɔ̃ ƒe amenuveve la me, gake zi geɖe la—abe alesi míekpɔe le ŋɔŋlɔawo me ene la—Edia mí be míaɖo to gbã.  

 

Gbedodoɖa 

NYAMEDZODZRO LE HATSOTSO GÃ ME 

Mina míaxlẽ kpukpui siwo gbɔna. Nukae wofia mí tso gbedodoɖa ŋu? 

● Yohanes 14:13 

● Yohanes 15:8 

● Yohanes 16:23-24 
 

Mi gakpɔ tɔtrɔ siwo miedi vevie be yewoakpɔ le miaƒe dua me siwo miewɔ le Nusɔsrɔ̃ 4 lia me la ake. (Ne 

xexlẽdzesi sia bu na mi la, ekema miŋlɔ tɔtrɔ siwo miedi vevie le miaƒe dua me ƒe xexlẽdzesi bubu—mi bu 

nunya, ŋutilã, gbɔgbɔ, kple hadome gbenɔnɔ ƒe tɔtrɔwo).  

● Ðee miesusu be esiawo nye tɔtrɔ siwo Mawu adi hã be yeakpɔ le miaƒe dua mea? 

● Ðee tɔtrɔ siawo le Eƒe Fiaɖuƒe la tum mahã?  

 

DOGBEƉA 

Mina míadi game ado gbe ɖa ɖedu abia Mawu be wòahe tɔtrɔ siawo ava míaƒe dua me.  

 

Sedede na Hehenala: Ne miekpɔ gbedodoɖa ƒe ɣeyiɣi aɖe vɔ la, mitɔ vie aɖabaƒoƒo ʋɛ aɖewo le ɖoɖoe zizi me 

le Mawu ŋkume. Fia amewo be woabia Mawu ne nane li si Wòdi be yeaɖe afia wo alo nunya aɖe li si wòdi be 

yeana be woadze tɔtrɔ siawo wɔwɔ gɔme. Na woazi ɖoɖoe aɖabaƒoƒo 2-5, emegbe nàbia hatsotsoa ne nane li si 

wose le wo ɖokui me be Mawu le yewo fiam.  

 

Taƒonya  

NYAMEDZODZRO LE HATSOTSO GÃ ME 

● Nukpɔsusu vevi dometɔ kawo míesrɔ̃ le nusɔsrɔ̃ sia me? 

● Aleke míate ŋu awɔ nuteƒe geɖe abe hatsotso ene be míadi ɣeyiɣi ado gbe ɖa ahaɖo to Mawu? 

● Abe ale si míedo gbe ɖa egbea ene la, ɖe nane li si Mawu ɖe fia mí si wòle be míawɔa? (Ne nenemae 

la, ke mi di ɣeyiɣi miawɔ ɖoɖo atsɔ ema ade dɔwɔwɔ me).  

Nusɔsrɔ̃ 7: Dɔdasi si le Hame la si Le 
Mawu Fiaɖuƒe la Tutu Me 

 

Susu Vevitɔ 

1. Hamea wɔa akpa vevi aɖe le Mawu ƒe Fiaɖuƒea tutu me le míaƒe duwo me. 

2. Ame sia ame le hamea me le vevie eye ele be amewo katã nakpɔ gome le Mawu ƒe Fiaɖuƒea tutu me 

le mɔ aɖe nu. 
 

Dɔwɔnu siwo Woazã: 

1. Nukpɔ Kple Ŋkuwo – Wɔƒe si Hame la Wɔna le Mawu Fiaɖuƒea Tutu Me ƒe nɔnɔmetata 

2. Nukpɔ Kple Ŋkuwo – Ŋutilã ƒe ŋutinuwo ƒe tata ɖe agbalẽ dzi (14) (tso wo ɖe vovo)  

 

Kpɔkplɔyiɖeme 

NYAMEDZODZRO LE HATSOTSO GÃ ME 

Le nusɔsrɔ̃ 5 lia me la míelé ŋku ɖe tɔtrɔ ƒe ɖoɖoa ŋu—alesi wòdzea egɔme tso gbɔwò eye wòva ɖo wò ƒomea 

me, dua me, kple dukɔa me. Ke hã, akpa vevi bubu aɖe hã le ɖoɖo sia ŋu: hame la. 

Be míaɖo ŋutega gã sia gbɔ la, Mawu ƒe ɖoɖoe nye be akpa vevi aɖe anɔ hamea si wòawɔ le tɔtrɔ ƒe ɖoɖoa me. 
 

Mixlẽ Efesotɔwo 1:22-23. 

● Nukae nye hamea ƒe wɔƒe si wòwɔna? 

o Be wòawɔ Yesu ƒe dɔ la. 

Mixlẽ Efesotɔwo 3:10. 

● Nuka zãm Mawu le be woadzesi eƒe nunya? 

o Hame la 
 

Kpukpui siawo gɔmesese menɔa bɔbɔe ɣesiaɣi o gake woɖoa ŋku edzi na mí be Mawu tsɔ wɔƒe tɔxɛ aɖe na 

hame la le Eƒe Fiaɖuƒea tutu me. Hame la nye Kristo ƒe ŋutilã. Enye hame la ƒe dɔ be wòawɔ Yesu ƒe dɔa, ahe 

avuléle va nuwo KATÃ dome.   
 
 

● Nukae adzɔ ne ehiã be woatu miaƒe hamea? Ðe amesiwo menye Kristotɔwo o le miaƒe dua me la axa 

nua? Nukatae woaxa nu ɖo alo nukatae woma axa nu o mahã?  
 

Ele be hame la nakpɔ ŋusẽ ɖe dua dzi ale gbegbe be dua me tɔwo axanu alo avewo ne wokpɔ hame la wòdzo.   
 

Mina míazã kpɔɖeŋu si míesrɔ̃ le nusɔsrɔ̃ 5 lia me ku 

ɖe Mawu Fiaɖuƒea Tutu ŋu atsɔ awɔ nɔnɔmetata 

aɖe. Míedzea egɔme tso ame ŋutɔɖeka dzi, emegbe 

ƒomea, emegbe dua, eye emegbe tso dukɔa dzi.  (Ta 

xɔ eneawo ɖe taflo dzi alo nàfia NUKPƆ KPLE 

ŊKUWO - Wɔƒe si Hame la Wɔna Le Mawu Fiaɖuƒea 

Tutu Me ƒe nɔnɔmetata)   
 

Dɔ si hame la wɔnae nye be wòakpe ɖe ɖoɖo sia ŋu. 

(Ta gbedoxɔa le titina kple aŋutrɔ siwo fia asi.) Ele be 

hame la nadzra ame ɖekaɖekawo ɖo eye wòakpe ɖe 

wo ŋu woakpɔ ŋusẽ ɖe woƒe ƒomewo, duawo, kple woƒe dukɔa dzi. Ele be míadi mɔ siwo dzi míato akpe ɖe 

ƒomewo kple duawo ŋu hã be woazu nusiwo katã Mawu di. 

 

    

Ame Ŋutɔɖeka Ƒome 

Du 

Hame 

Dukɔ 

Ame Ðekaɖekawo Dzadzraɖo Hena Dɔwɔwɔ 

DƆWƆWƆ LE HATSOTSO GÃ ME 

Sedede na Hehenala: Na nukpɔkpɔ ƒe Kpekpedeŋu: NUKPƆ KPLE ŊKUWO ƒe agbalẽviawo ame vovovo siwo le 

hatsotsoa me. Na woatsi tre eye woade dzesi ŋutilã ƒe akpa ɖesiaɖe. Emegbe bia nya siwo gbɔna hatsotso gã 

la. 
 

● Ŋutinu kawoe ŋu viɖe aɖeke mele o alo taɖodzinu aɖeke mele wo ŋu o? 

● Kawoe nye ŋutilã ƒe ŋutinu suetɔ kekeake? 

● Aleke ŋutilã awɔdɔ nyuie nenye be ŋutinu suetɔ kekeake de le ŋutilã ŋu? 

● Ne ɖe woma ŋutinuwo katã ɖe vovo la, ɖe ŋutilãa agakpɔtɔ awɔ dɔa? 

● Gblɔ alesi ŋutilã ƒe ŋutinu vovovowo hiã ŋutinu bubuwoe ƒe kpɔɖeŋu aɖewo.  

● Aleke gbegbee ŋutilãa awɔ dɔe ne ŋutinu aɖewo bu? 
 

Sedede na Hehenala: Na gomekpɔla vovovowo natsɔ woƒe agbalẽviwo da ɖi.  
 

● Ðe ŋutilãa anyo fifiaa? 

● Nukae wòanye ne ŋutinu siawo bu? 
 

Sedede na Hehenala: Na gomekpɔlawo natia ŋutinu vevitɔwo emegbe nàtsɔ agbalẽvi susɔeawo adaɖi. 
 

● Ðe ŋutilãa ate ŋu awɔ dɔ fifia? Nukatae menye nenema o— ŋutinu vevitɔwo le mía si, alo? 
 

Mixle Korintotɔwo I, 12:12-20. 
 

Azɔ, mina míaŋlɔ dɔwɔna siwo me hame la kpɔa gome le la ɖi.  

Sedede na Hehenala: Miŋlɔ ŋkɔ ɖe taflo dzi. Emegbe mito nya siwo gbɔna me: 
 

● Le ŋutilãa me la, ŋutinu ɖesiaɖe le vevie. Wotsɔ hame la abe ŋutilã ene—ele be hamevi ɖesiaɖe nanye 

nu vevi aɖe le Mawu Fiaɖuƒe la tutu me. Mele be hamevi siwo ŋu viɖe aɖeke mele o nanɔ anyi o. Ðe 

hamevi ɖesiaɖe le wɔƒe vevi aɖe wɔma? Ðe ame aɖewo li siwo ne wodzudzɔ subɔsubɔdɔwo sɔlime 

dede la, ɖe makpɔ ŋusẽ aɖeke ɖe hame la ƒe dɔwɔwɔ alo hame la ƒe subɔsubɔdɔwo dzi oa? 

● Hame la ƒe alafa memamã nenie le gome kpɔm le eme ŋutɔŋutɔ? (Ne alafa memamãwo sesẽ ne xlexle 

la ekema bia - ame nenie le hame la me? Ame nenie kpɔa gome edzi edzi le dɔwo me?) Ŋutilã la ƒe 

alafa memamã nenie mele gome kpɔm tutu alo womele zazãm o? (Bia sukuvi siwo nye alafa memamã 

ma be woatsɔ woƒe agbalẽviwo adaɖii.) 

● Ne wò ŋutɔ wò ŋutilã ƒe alafa memamã ma koe le dɔ wɔm la, aleke wòanɔ? Ðe esia nye nyateƒe le 

hame la hã gomea? Ðe hame la awɔ dɔ nyuie wu ne ame geɖe le gome kpɔm le emea? 

● Nukae míate ŋu awɔ atsɔ adze kuxi sia gbɔ kpɔkpɔ gɔme?  

 

Nukatae Wòhiã Be Amesiame Nanɔ Subɔsubɔm? 

NYAMEDZODZRO LE HATSOTSO GÃ ME 

Mixlẽ Efesotɔwo 2:10. 

● Nukae woɖe mí be míawɔ? 

● Ðe ame siwo katã woɖe la le dɔ nyuiwo wɔm loo alo ɖewo koea? 

● Ðe amesiame le miaƒe hamea me le dɔ nyuiwo wɔma? 
 

Mixlẽ Mateo 25:14-30 - Lododo si ku ɖe Talentowo Ŋu. 

● Esi miele lododo sia xlẽm la, ɖe miesusu be efia be Kristotɔ aɖewo li siwo mehiã be woazã woƒe 

talentowo atsɔ atu Mawu Fiaɖuƒea oa? 

● Ðe Kristotɔ siwo katã le miaƒe hamea me le woƒe talentowo zãm bliboea? 

● Aleke míate ŋu akpe ɖe ame geɖe ŋu be woazã woƒe talentowo bliboe atsɔ atu Mawu Fiaɖuƒe la? 

Hena Mawu Fiaɖuƒea tutu la, ehiã be MÍ KATÃ míawɔ dɔ ɖedu. Togbɔ be ame ɖeka ate ŋu atu Mawu Fiaɖuƒea 

ƒe akpa sue aɖe hã la, míate ŋu atu Mawu Fiaɖuƒea nyuie wu esi hame bliboa dze agbenɔnɔ gɔme le Mawu ƒe 

lɔlɔ̃nu nu le woƒe agbenɔnɔ ƒe akpa sia akpa eye wòle kpekpem ɖe ame bubuwo ŋu be woawɔ nenema ke. Bu 

eŋu kpɔ ne amesiame le miaƒe hamea me tsɔ eɖokui na be yeakpɔ Mawu ƒe lɔlɔ̃nu wòawɔ le yewo ŋutɔ yewoƒe 

agbenɔnɔ me, le hamea me, kple le dua me. Ŋusẽ kae ema akpɔ ɖe hame la kple dua me tɔwo dzi?   
 

Mixlẽ Efesotɔwo 4:11-12. 

● Dɔ kae kplɔlawo (apostolowo, nyagblɔɖilawo, nyanyuigblɔlawo, hakplɔlawo, kple nufialawo) wɔna? 

● Le hame geɖe me la wogblɔna be ame 10% wɔa ame 90% ƒe dɔ. Nyateƒee wòle le miaƒe hamea mea? 

Aleke míate ŋu atrɔe? 

● Aleke míate ŋu atu ame bubuwo ɖo nyuie wu, ale be woate ŋu awɔ subɔsubɔdɔwo? 
 

Kpɔɖeŋu aɖee nye esi: 

Zi geɖe la, wogblɔna be amesiwo srɔ̃a nu wu eye wotsina wue nye amesiwo le ame bubuwo subɔm. Le 

Indonesia la, dɔgbela aɖewo nɔ dɔ wɔm kple sɔhɛwo. Togbɔ be dɔgbelawo nɔ nu fiam sɔhɛawo kwasiɖa sia 

kwasiɖa hã la, alesi Kristotɔwo gbɔdzɔe kple alesi woƒe tsitsi nɔ ɖiɖim la te ɖe wo dzi. Wotso nya me be ehiã be 

sɔhɛawo nadze dɔwɔwɔ gɔme, eyata woɖo se yeye aɖe be amesiwo kpɔ gome le dɔwɔwɔ aɖe me koe woɖe mɔ 

na be woakpɔ gome le kwasiɖa sia kwasiɖa ƒe hehexɔxɔa me. Sɔhɛawo ƒe akpa gãtɔ ƒo wo ɖokui ɖe dɔwɔna 

vovovowo me. Wokpe ɖe ƒome dahe aɖe si le woƒe dua me ŋu to woviwo xɔxɔ me, eye woga kpeɖe wo ŋu le 

ɖevi sɔlime ƒe subɔsubɔdɔa me. Le ɣleti ʋɛ aɖewo ko me la, dɔgbelawo de dzesii be sɔhɛawo dze tsitsi ŋutɔŋutɔ 

le woƒe xɔse me. Fifia wonya be ehiã be yewoaxlẽ yewoƒe Bibliawo ahado gbe ɖa. Wokpɔe be ehiã be yewoaka 

ɖe Mawu dzi be wòakpe ɖe yewo ŋu be yewoate ŋu akpe ɖe ame bubuwo ŋu nyateƒe me.   
 

● Nukae dzɔ le ŋutinya sia me? 

● Mɔ kawo nue sɔhɛawo dze dɔwɔwɔ gɔme le? 

● Miekpɔ amesiwo tsi to esime wotsɔ woɖokuiwo de hamea fe subɔsubɔdɔwo mea?  

● Nukatae miesusu be amewo tsina ne wodze subɔsubɔdɔwo gɔme? 

● Nya vevitɔ alo nufiame kae míate ŋu asrɔ̃ tso ŋutinya sia me? (ame bubuwo subɔsubɔ tua míaƒe xɔse 

ɖo) 
 

Ƒomewo ƒe Tɔtrɔ 

Hamea ate ŋu awɔ akpa aɖe le kpekpeɖeŋu nana ƒomewo be woanɔ agbe abe ale si Mawu di ene. 

 

Biblia gblɔ nya geɖe tso ƒome ƒe vevienyenye ŋu. Le nyateƒe me la, le Efesotɔwo 5:25-33 la, Mawu gblɔ na mí 

be ele be srɔ̃ŋutsu kple srɔ̃nyɔnu dome kadede na ɖe kadede si le Yesu kple Hamea dome la fia. Le go bubu me 

la, ne wole Kristotɔ atsu kple asi kple nɔnɔme si srɔ̃ŋtsua le wɔwɔm ɖe srɔ̃nyɔnu ŋuti la, ele be amewo na se 

eme alesi Yesu wɔna ɖe hamea ŋuti. Ƒome le vevie. 
 

Ne ƒome siwo le dua me sẽ ŋu la, ekema dua hã asẽ ŋu. Ke hã, ne ƒomewo gbã alo gbɔdzɔ la, dua hã agbã alo 

agbɔdzɔ. 
 

Eyata ele VEVIE be hame la nadi mɔnukpɔkpɔwo atsɔ akpe ɖe ame ɖekaɖekawo ŋu woasubɔ woƒe ƒomewo eye 

woakpe ɖe woƒe ƒomewo ŋu woanɔ agbe abe alesi Mawu di ene. Le esia wɔwɔ me la, ame bubuwo ade dzesii 

ahasrɔ̃ nu tso ƒome siwo le hame la me, si akpɔ ŋusẽ ɖe dua dzi. Ne míaƒe ƒomewo le ŋusẽ kpɔm ɖe edzi la, 

nenema ke míaƒe dua kple dukɔa hã asẽ ŋu ɖe edzi! 
 

NYAMEDZODZRO LE HATSOTSO SUEWO ME  

● Mɔnu kawo dzie hame la ate ŋu ato akpeɖe ƒomewo ŋu be woasẽ ŋu? 

o Srɔ̃ɖeɖe kple ƒome ƒe nusɔsrɔ̃ na hame la me tɔwo kple dua me tɔwo 

o Dzilanyenye ƒe nusɔsrɔ̃wo  

o Sɔhɛwo ƒe hatsotsowo kple ɖeviwo ƒe nusɔsrɔ̃ bene woakpe ɖe ɖeviawo ƒe hehexɔxɔ ŋu 

o Na mɔnukpɔkpɔ ƒomewo be woasubɔ ɖedu le hamea me, le subɔsubɔdɔa me, le dua me (Lɔlɔ̃ 

ƒe Dɔwɔwɔwo)  
 

MIGBUGBƆ VA NA AKƆŊTA 

 

Duwo Tɔtrɔ 

NYAMEDZODZRO LE HATSOTSO GÃ ME 

Abe hame ene la míate ŋu akpɔ ŋusẽ ɖe míaƒe dua dzi le mɔ geɖe nu. Mɔ vevi etɔ̃ siwo dzi wòle be wòakpɔ 

ŋusẽ ɖo le dua dzi nye: 
 

1. Dzi Kristotɔwo ƒe xexlẽme ɖe edzi   

Menye ɣesiaɣi míaƒe hamea dzina ɖe dzi o. (Míate ŋu awɔ esia to alẽwo fifi me—xɔsetɔwo xɔxɔ tso hame 

bubuwo me.) Kristotɔwo ƒe xexlẽme ƒe dzidzi ɖe dzi gɔme enye be dzimaxɔsetɔwo va dzesi Mawu eye woxɔ 

Kristo abe woƒe ɖela ene. Hameawo wɔa akpa vevi aɖe le kpekpeɖeŋu nana amewo be woase nyanyuia gɔme 

kple Kristotɔ yeyewo nyinyi me. 
 

2. Fia dua be woanɔ agbe le toɖoɖo Mawu me 

Abe ale si míesrɔ̃e ene la, Mawue wɔ mí, eye Enya nu si nyo na mí. Eɖe ale si wòle be míanɔ agbe le Biblia me la 

fia. Míate ŋu afia Biblia me gɔmeɖose veviwo hã ame bubuwo. Abe hame ene la, miate ŋu adze 

mɔnukpɔkpɔwo didi gɔme be miakpe ɖe amewo ŋu be woanɔ agbe le toɖoɖo me le woƒe agbenɔnɔ ƒe akpa sia 

akpa. Amesiwo metsɔ ɖeke le Kristotɔnyenye me haɖe o gɔ̃ hã ate ŋu adzɔ dzi na wo be yewoasrɔ̃ nu tso 

lãmesẽnyawo ŋu, ale si woalike srɔ̃ɖeɖe, alo ale si woazã ga le nunya me. Hehenana siawo ƒomevi kpena ɖe 

amewo ŋu be woƒe agbenɔnɔ gbesiagbe nanyo ɖe edzi esi wole agbe ɖe Biblia ƒe gɔmeɖosewo nu eye wokpena 

ɖe ame ŋu be kadede nyui nanɔ ame siwo menye Kristotɔwo o kple hamea dome.  
 

3. Kpe ɖe dua ŋu be woanɔ agbe abe alesi Mawu di ene to tame ɖoɖo ŋu dɔwɔwɔwo me  

Ele vevie be menye ɖekoe míaƒe dua nase Mawu ƒe lɔlɔ̃ kple Eƒe lɔlɔ̃nu na agbe ƒe akpasiakpa ɖeɖe ko o, ke boŋ 

woakpɔe! Mina míalé ŋku ɖe nu si Biblia fia mí tso esia ŋu la ŋu.   
  

NYAMEDZODZRO LE HATSOTSO SUEWO ME   

Xlẽ kpukpuiawo eye nàɖo biabia siwo gbɔna ŋu: 

● Mateo 20:28 - Nukatae Yesu va? 

● Filipitɔwo 2:4-9 - Aleke Paulo ƒonu tso Yesu ŋue? 

● Yakobo 1:27 - Subɔsubɔ ka ƒomevie dzea Mawu ŋu? 

● Marko 12:31 - Nukae Mawu de se na mí be míawɔ?  

 

MIGBUGBƆ VA NA AKƆŊTA 

Yesu va subɔ. Le nyateƒe me la, ne Biblia gblɔ be, esi wònye Mawu ƒe nɔnɔme wò nɔ hã la, efia hã be, ‘esi 

wònye Mawu ta la, mebui be ye kple Mawu yewo sɔ o, ke boŋ eɖigbɔlo eɖokui, etsɔ dɔla ƒe nɔnɔme.’ Bu eŋu 

kpɔ, esi wònye Mawu, Ewɔ eɖigbɔlo eɖokui, etsɔ dɔla ƒe nɔnɔme. Mawu ƒe dzɔdzɔmee nye be wòawɔ dɔ. Abe 

alesi hame la nye Kristo ƒe ŋutilã ene la, ele be hamea ƒe zɔdzɔme hã nanye be wòawɔ dɔ.   
 

NYAMEDZODZRO LE HATSOTSO GÃ ME 

Ele be lɔlɔ̃ si le mía si na Mawu kple mía havi nana míasubɔ. Le mɔ ma ke nu abe alesi Kristo va subɔ ene la, 

hamea ƒe taɖodzinu enye be wòasubɔ to kpekpeɖeŋu nana amewo be woanya Kristo ahatsi le eme kple to eƒe 

lɔlɔ̃ ɖeɖefia ame bubuwo me. Esi míele míaƒe duwo subɔm la, míakpɔ wo woatrɔ. Mina míaxlẽ du aɖe si trɔ 

esime hame la nɔ esubɔm la ƒe ŋutinya.  
 

Dua me Sukua 

Kagishu du zua aƒedo si ƒoɖi hamea ɖe si me ame wuiatɔ̃ le. Hame sia xɔ kpekpe gbalẽ be wòakpɔ gome le 

subɔsubɔdɔ na ame bliboa ƒe hehenana ƒe takpekpe me eye wòtia Meshack, si nye hamevi si xɔ ƒe 21, be 

wòayi. Meshack trɔ gbɔ kple nukpɔkpɔ yeye: ‘Mesrɔ̃e be toɖoɖo Yesu menye ame ŋutɔ ƒe tiatia o!’ Eyata 

Meshack, hamemegã aɖe si ŋkɔe nye Dismus, si nye pastɔ, kple pastɔ srɔ̃ do gbe ɖa, eye wobia Mawu be 

wòana tame ɖoɖo yewoawɔ atsɔ aɖe Mawu ƒe lɔlɔ̃ afia yewoƒe dua. Ŋuɖoɖoa va: dze gɔmedzesuku aɖe gɔme 

na ɖeviwo le hame la me. 

 

Enumake wodze nuƒoƒo gɔme kple hame me tɔ siwo si viwo le gake womate ŋu axe fiahawo ƒe suku fe sue la o. 

Ame geɖe lɔ̃ be yewoaɖo yewo viwo ɖe ‘suku’ yeye sia me. Esi womexɔ hehe aɖeke o ta la, Meshack, pastɔ 

kple pastɔ srɔ̃ dze nufiafia ɖevi wuietɔ̃, siwo xɔ tso ƒe ade va ɖo wuieve, gɔme le gbedoxɔme, si me kplɔ̃, agbalẽ, 

alo dɔwɔnu aɖeke mele o la me. Meshack ƒe fetu gbãtɔ va le ɣleti adrelia me—U.S. dɔlar ɖeka si woxe to fewo 

kple nusiwo ɖeviwo dzilawo tsɔ na wo me. 

 

Meschack kple Dismus kpe kɔa me viwo, eye sukua dzi ɖe edzi. Eteƒe medidi o sukuvi blaene vɔ atɔ̃ siwo xɔ ƒe 

vovovowo va nɔ xɔ ɖeka me. Nufiala evelia tsɔ eɖokui na le ɣleti adelia me, eye etɔ̃lia tsɔ eɖokui na hafi ɣleti 

enyilia naɖo. Esi sukuvi 100 nɔ nufialawo si ta la, wotrɔ megbe de wo nɔewo le xɔame, eye wodze ŋgɔ woƒe 

nufialawo. Esi aƒelikawo ʋu dzo la, sukua kpɔ teƒe geɖe. Esime sukua xɔ ƒe eve la, wotu xɔ eve siwo xɔ wu xɔ 

ewo siwo woate ŋu agazã hã na sɔlemewɔwɔ le Kwasiɖagbe. 

 

Le ƒe si kplɔe ɖo me la, hame la ƒle anyigba aɖe le Kawangware si te ɖe afima ŋu, eye wòtu xɔ si anɔ anyi ɖaa, 

eye wòʋu yi edzi. Le eƒe ƒe adelia me la, nufiala wuiadre siwo woxea fe na, dɔwɔla atɔ̃ siwo menye nufialawo o 

kple ɖevi 445 ye nɔ anyi. Esia nye ŋutinyaa ƒe gɔmedzedze ko na dua, sukua, kple hamea. Le agbagbadzedze sia 

ƒe metsonu ta la, Koledzi suku yeye aɖe le kɔƒe aɖe si te ɖe afima ŋu me si me dɔwɔla ewo kple sukuvi blaade 

le. Hame bubu dze abɔzokpo si woxɔa vidzĩewo ŋkeke ɖeka dzikpɔƒe aɖe gɔme na ɖevi blaeve siwo wòle be wo 

dadawo nawɔ dɔ. Hame ƒe hadede gbãtɔ tsi va zu hame si me tɔwo nye ame blaade eye wòɖo hame bubu si 

me tɔwo wu blaene.  Hame siawo dometɔ ɖesiaɖe ɖo hame yeye eve le du vovovowo me. 

 

Ƒe ade le hame sue aɖe kple emenɔlawo ƒe toɖoɖo vɔsa megbe la, hamea kpɔ ŋsẽ ɖe duwo kple hame siwo le 

nuto ma me dzi. Le nyateƒe me la, woɖo kpe tɔtrɔ si va le Kagishu dzi esi dua me tɔwo do susua ɖa be woatrɔ 

ŋkɔ na Kagishu dua (si gɔmee nye “hɛ”) wòazu Ruita (si gɔmee nye “ɖe nane si me afɔku le ɖa”). 
 

● Nukae dzɔ le ŋutinya sia me? 

● Aleke gbegbee hame la loloe le gɔmedzedzea me? 

● Nukae kpɔ ŋusẽ ɖe woƒe nuwɔnawo dzi? 
 

Agblemenukuawo ŋeŋe 

Le kɔƒe aɖe me la, enye kɔnu ne wole nukuawo ŋem la dua me tɔwo ƒoa ƒu kpena ɖe wo nɔewo ŋu le agblewo 

me. Ke hã, amesi ƒe agble me wole nuku ŋem le la, ele nɛ be wòana nuɖuɖu kple nunono gã aɖe duametɔ 

ɖesiaɖe siwo nɔa kpekpem ɖe eŋu gbesiagbe. Nublanuitɔe la, nuɖuɖua ƒe gazazãwo nana be zi geɖe la, 

agbletɔa mekpɔa viɖe boo aɖeke tso woƒe nuŋeŋe la me o. 

 

Hame la tso nya me be, abe Lɔlɔ̃ ƒe dɔ ene la, yewoakpe ɖe ƒome dahe aɖewo siwo le dua me ŋu be woaxa 

woƒe nukuwo nawo femaxee. Ke boŋ wotsɔa woawo ŋutɔ ƒe nuɖuɖu vɛ be woaɖu le ŋdɔnuɖuɣi. Esi dua me tɔ 

bubuwo kpɔ alesi hame la le ame dahewo subɔm la, wotso nya me be ele be yewoakpe ɖe yewo nɔewo hã ŋu 

nuɖuɖu kple nunono mabia mabia.  

 

Fifia la, amesiame kpena ɖe wo nɔewo ŋu be woaŋe woƒe agblemenukuwo. Mehiã be ame aɖeke natsɔ aha alo 

nuɖuɖu aɖeke ana o. Viɖe si agbledelawo kpɔna tso woƒe nuŋeŋea me la dzi ɖe edzi ŋutɔ le nɔnɔme nyui tɔme 

eye to esiame azɔ̃la, nuɖuɖu su wo si na ƒe bliboa.  
 

● Nukae hame la wɔ tsɔ kpe ɖe dua sia ŋu? 

● Nukae kpɔ ŋusẽ ɖe amewo dzi? Tɔtrɔ kawoe wòhe va dua me tɔwo kata dzi? 

Taƒonya 

NYAMEDZODZRO / DƆWƆWƆ LE HATSOTSO SUE ME  

● Nu kawoe míaƒe hamea ate ŋu awɔ atsɔ asubɔ dua me tɔwo? 

● Aleke míaƒe hamea ate ŋu akpe ɖe amewo ŋu be woate ŋu anɔ agbe ɖe Mawu ƒe tameɖoɖowo nu? 

 

MIGBUGBƆ VA NA AKƆŊTA EYE MIDO GBEƉA  

Na hatsotso ɖesiaɖe nagblɔ woƒe susuwo na gome kpɔla bubuwo. Miwu enu kple gbedodoɖa abia Mawu be 

wòafia mí alesi míate ŋu asubɔ míaƒe dua be woanɔ agbe abe alesi Mawu di ene.

Nusɔsrɔ̃ 8: Afɔɖeɖe siwo kplɔe ɖo  
 

Susu Vevitɔ: Ele be míawɔ ɖoɖowo eye míaɖoe koŋ awɔ nu vevi siwo le agbe me abe Lɔlɔ̃ ƒe Dɔwɔwɔwo ene.  
 

Dɔwɔnu siwo Woazã: 

1. Sukuviwo ƒe Nusrɔ̃gbalẽwo tiatia (SN) 

a. Lɔlɔ̃ ƒe Nuwɔna Ðoɖowɔwɔ ƒe Afɔɖeɖewo 

2. Ŋlɔ tɔtrɔ siwo wowɔ tso Nusɔsrɔ̃ 4 lia me 

 

Nusita Ðoɖowɔwɔ Le Vevie 

NYAMEDZODZRO LE HATSOTSO GÃ ME 
 

Na míaxlẽ ŋutinya bubu: 

Aƒetɔ Lim, si nye agbledela, do go yi ɖadzra eƒe anyigba aɖe ɖo be yeado nu. Esime wònɔ mɔ dzi yina la, eɖo 

ŋku edzi be srɔ̃a bia tso esi be wòana nuɖuɖu kokloawo. Eyata eyi aƒeme, xɔ koklowo ƒe nuɖuɖu, eye wòyi 

ɖana nuɖuɖu kokloawo. Esime wònɔ nuɖuɖu nam kokloawo la, elé ŋku ɖe gbɔ̃kpɔ ŋu eye wòde dzesii be egbã. 

Etsidzimaɖi le eɖokui me elabena ne ma dzrae ɖo enumake o la, ekema gbɔ̃awo ate ŋu asi. Etrɔ yi aƒeme be 

yeadi ka atsɔ abla gbɔ̃kpɔ la. Abe alesi dɔwɔnu nyuitɔwo menɔ esi o la; eyi eƒe aƒelika Aƒetɔ Son gbɔ, eye wòbia 

be yeaɣe dɔwɔnuwo le esi. Esi wònye be eva srãe kpɔ xoxo ta la, eɖoe be yeatsɔ aɖabaƒoƒo ʋɛ aɖewo akpe ɖe 

eŋu aƒo nu kple Aƒetɔ Son, amesi nye Kristotɔ yeye le hame la me eye wòse be ele eɣiɣi sesẽm me tom. 

 

Le ga 11:30 me la, Aƒetɔ Son srɔ̃ bia be yeadi be yeawɔ ɖeka kpli yewo aɖu ŋdɔnu hã. Esi Aƒetɔ Lim kpɔ ɣeyiɣia 

dze sii la, eɖe kuku eye wòtrɔ yi aƒeme kaba hena ŋdɔnuɖuɖu kple eƒe ƒomea. Le alɔ̃ kpui aɖe megbe la, eyi 

ɖawu gbɔ̃kpɔ dzadzraɖo nu. Esime wònɔ dɔ ma wɔm la, srɔ̃a ɖo ŋku edzi nɛ be pɔmpi si le vudoa dzi mele dɔ 

wɔm o eye wògblɔ be togbɔ be Aƒetɔ Son ƒe dɔwɔnuwo le ye si hã la, ele be yeaɖɔe ɖo hã. Esi ŋkekea wu enu la, 

ewu pɔmpia dzadzraɖo nu kloe. Ke hã, meɖo agblea me hena nukudodo o. Gake ese le eɖokui me be yeƒe dzi 

dze eme vie esi wònya be etsɔ ŋdi la, ɖeko wòahiã be yeawu pɔmpia dzadzraɖo nu eye yeatrɔ dɔwɔnuawo vɛ. 

Emegbe ate ŋu adze nukudodo gɔme. 

 

● Nukae dzɔ le ŋutinya sia me? 

● Ðe nu siwo wòwɔ la nye nu gbegblẽwo alo nu siwo hiãa? 

● Nukae ado tso eme mlɔeba ne agbledela la yi edzi le eƒe agblea dzi kpɔm alea eye mete ŋu doe gbeɖe 

o? 

● Ðe ŋkeke siawo tɔgbe vaa dziwò kpɔa? 

● Aleke míawɔ akpɔ egbɔ be esia nagadzɔ ɖe mía dzi o? 
 

Zi geɖe la, míaƒe agbagbadzedze be míasubɔ dua la eɖi agbledela sia ƒe ŋkeke. Míe xaxa mia ɖokuiwo be miawɔ 

nunyuiwo, mietsona kuxi gbɔ yia bubu gbɔ ale be mime wɔna nusiwo le vevie o eye mienɔa nusiwo ko hiã la 

wɔm. Nu gbãtɔ si wòle be míatso nya me le eŋue nye nu vevitɔ kekeake siwo wòle be míawɔ. Ne míenya nusi le 

vevie la ekema ekpena ɖe mía ŋu be míawɔ nyametsotso nyuiwo le alesi míazã míaƒe ɣeyiɣie ŋu. 
 

● Nu vevi kawoe wòle be nàwɔ le ɣleti etɔ̃ siwo gbɔna me hafi nàkpɔ dzidzedze le Mawu Fiaɖuƒea tutuɖo 

me le miaƒe nutoa me? 

o Gbedodoɖa kple ɣeyiɣi zazã kple Mawu – Mawu hehe va míaƒe gbesiagbedɔwo me kpena ɖe mía 

ŋu be míanya nusi LE vevie wu! 

o Nufiafia ame bubuwo – ne míedi be ŋutilã ƒe akpa geɖe nasubɔ la, ehiã be míafia nusɔsrɔ̃ aɖewo 

siwo míesrɔ̃ xoxo. 

o Lɔlɔ̃ ƒe Nuwɔnawo ƒe Ðoɖowɔwɔ – ele be míayi edzi awɔ Lɔlɔ̃ ƒe Dɔwɔwɔwo edziedzi. 

o Kpekpe ɖekae edziedzi abe Kristo ƒe ŋutilã ene be woado ŋusẽ wo nɔewo ahade dzi ƒo na wo 

nɔewo. 

Gododowo 

NYAMEDZODZRO LE HATSOTSO GÃ ME 

Le nusɔsrɔ̃ sia me la, míele susu hem yi Lɔlɔ̃ ƒe Dɔwɔwɔwo dzi. Be nàte ŋu awɔ ɖe wò didi be yeawɔ Lɔlɔ̃ ƒe 

Dɔwɔwɔwo dzi la, ahiã be nàtiahatsotso aɖe si anɔ ƒuƒom edziedzi awɔ ɖoɖo ɖe Lɔlɔ̃ ƒe Dɔwɔwɔwo ŋu. Zi geɖe 

la, esia nye hame la ƒe dɔkpɔha eye ate ŋu adzɔ le dɔkpɔha ƒe gododo siwo wowɔna ɖaa me ne hame ƒe 

dɔkpɔha la doago ɣeaɖewoɣi xoxo le ɣletia me.  
 

● Nu kawoe wòle be miawɔ ne miedo go ɖedu? 

o MIDO GBEƉA – Mawu ƒe ŋusẽ me koe míakpɔ míaƒe dua ƒe tɔtrɔ le. Ele be míazã ɣeyiɣi ɖedu 

le gbedodoɖa me ne míetsɔ ɖe le tɔtrɔ me. 

o Butame kuɖe nusiwo nàte ŋu awɔ atsɔ akpe ɖe wò dua ŋu.   

o Wɔ nyametsotsowo le Lɔlɔ̃ ƒe Dɔwɔwɔ yeyewo ŋu. 
 

Le miaƒe takpekpewo me la, ele be miakpɔ ɣeyiɣi ado gbe ɖa ahadzro dua me ƒe nuhiahiãwo me. Mi do gbe ɖa 

nenye be miateŋu ana kpekpe ɖeŋu kple alesi alesi miàwɔe. Tsɔ kpe ɖe eŋu la, ele be miadzro Lɔlɔ̃ ƒe Nuwɔna 

mamlɛtɔ hã me eye miadze agbagba ase nusi yi nyuie alo meyi nyuie o gɔme. Nukae nàte ŋu awɔ le mɔ bubu 

nu ɣebubuɣi?   

 

Lɔlɔ ̃ƒe Nuwɔnawo 

DƆWƆWƆ LE HATSOTSO GÃ ME 

Ɖedu la, migadzro Lɔlɔ̃ ƒe Dɔwɔna ƒe nɔnɔmewo me. 
 

Sedede na Hehenala: Ne èle nɔnɔmeawo dometɔ ɖesiaɖe me tom la, mi kpɔe ɖa be nusrɔ̃lawo te ŋu ɖo ŋku 

nɔnɔme ma ƒe numeɖeɖe dzi hã.  

 

1. Wowɔe be woatsɔ aɖe Mawu ƒe lɔlɔ̃ afia   

Menye míaƒe taɖodzinue nye be míatrɔ dzime na amewo o (togbɔ be míele mɔ kpɔm ɣesiaɣi be 

amewo adzesi Mawu hã) ke boŋ be míaɖe lɔlɔ̃ afia wo. Mí medi be woase le wo ɖokui me be wotrɔ asi 

le yewo ŋu to míaƒe Lɔlɔ̃ ƒe Dɔwɔna me o, abe ɖe míele wodzi zim be wɔava sɔleme ene o.  

2. Wowɔe le toɖoɖo Mawu me 

Ɣeaɖewoɣi la, esia fia be gɔmesese aɖeke mele Lɔlɔ̃ ƒe Dɔwɔna siwo míewɔna ŋu o. Míetiae le mía 

ɖokui si be míawɔ nane na ame dahetɔ kekeake le dua me o. Ke boŋ nu si Mawu fia mí be míawɔ la 

wɔm míele—ne efia be míalɔ̃ gbevuha ƒe ŋgɔnɔla gɔ̃ hã! 

3. Sue eye wòle bɔbɔe 

Míedi be míaƒe Lɔlɔ̃ ƒe Dɔwɔnawo nanɔ dzaa be wowɔwɔ na nɔ bɔbɔe eye ame geɖewo nate ŋu ade asi 

me.  

4. Wowɔe to dua me nunɔamesiwo zazã me 

Míedi be míazã nunɔamesi siwo le míaƒe dua me. Mía ŋutɔwo ƒe nunɔamesiwo zazã—le esi teƒe be 

míadi nunala be woanamí—Enye lɔlɔ̃ nyui ɖeɖefia míaƒe dua. Zi geɖe ne míele nusiwo le mía si zãm la, 

Mawu dzia wo ɖe edzi.  

5. Wowɔe to Mawu ƒe ŋusẽ me 

Ŋusẽ ava vɔ le mía si ne míedze agbagba be míawɔ Lɔlɔ̃ ƒe Dɔwɔwɔwo le mía ŋutɔwo ƒe ŋusẽ me. Mi 

do gbe ɖa eye miàbia Mawu be wòana ŋusẽ si mièhiã la mi.  

6. Na ame geɖe nakpɔ gome le eme alesi woàte ŋui 

Míedi be míana ame geɖe nakpɔ gome le míaƒe Lɔlɔ̃ ƒe Dɔwɔwɔwo me alesi míate ŋui, menye abe 

nunala ko ene o ke boŋ míazã woƒe talentowo kple ŋusẽ atsɔ asubɔ. Míedi be míakpɔ Kristo ƒe ŋutilã 

bliboa wòanɔ dɔ dzi le míaƒe dua me.  

7. Wɔe alea la, wokafua Mawu  

Míedi be ŋutikɔkɔe la natrɔ ayi Mawu gbɔ le dɔwɔna la ƒe nuwuwu!  

Azɔ, milé ŋku ɖe tɔtrɔ siwo miàwɔ le miaƒe dua ƒe susu siwo mièwɔ le Nusɔsrɔ̃ 4 lia me ŋu.  

 

MIDO GBE ƉA  

Ɖedu la, mido gbe ɖa tso alesi miate ŋu adze tɔtrɔ mawo dometɔ ɖeka wɔwɔ gɔme ŋutɔŋutɔ. Di ɣeyiɣi nàɖo to 

Mawu eye nàgblɔ nusi fiam wòle la wò.  
 

WƆ WÒ ÐOÐOA: 

Mi dzro Lɔlɔ̃ ƒe Nuwɔnawo ƒe ɖoɖowɔwɔ ƒe afɔɖeɖewo me. Emegbe mitia tɔtrɔawo dometɔ ɖeka eye miawɔ 

Lɔlɔ̃ ƒe dɔ ƒe ɖoɖo ɖedu si akpe ɖe eƒe mevava ŋu.  

 

Lɔlɔ̃ ƒe Dɔ Ðoɖowɔwɔ ƒe Afɔɖeɖewo (SN) 
Afɔɖeɖe 1: Gbedodo ɖa 
Nu gbãtɔ si woàwɔ enye be wàdo gbe ɖa. Mi di ɣeyiɣi fifia ne miàdo gbe ɖa. mi bia Mawu be wòafia nusi wòle 
be miàwɔ abe Lɔlɔ̃ ƒe dɔ ene. Mi kpɔ egbɔ be miezi ɖoɖoe aɖabaƒoƒo ʋɛ aɖewo tsɔ ɖo to Mawu.  
 

Afɔɖeɖe 2: Mitia dɔwɔna aɖe 
Abe hatsotso ene la, mitso nya me le nusi miate ŋu awɔ abe Lɔlɔ̃ ƒe dɔ ene. Ðee Mawu gbɔɖe amea ɖe mea? Ne 
susu aɖe le ame aɖe si ku ɖe nusi anye Lɔlɔ̃ ƒe dɔ nyui aɖe ŋu la, mi bia tso esi be wòagblɔe. Kpɔ susu aɖewo 
siwo nèŋlɔ ɖe nusɔsrɔ̃ 5 lia kple Nusɔsrɔ̃ 6 me hã ɖa: Mawu di be hamea nakpe ɖe ameŋu: Nukawoe nye hiahiã 
siwo me míate ŋu akpe ɖe amewo ŋu le. Ɖedu la milɔ̃ ɖe nusi miesusu be Mawu le mɔ fiam mi be miawɔ la dzi.  
 

Ne miènya tia nyati aɖe ko la, mi kpɔ egbɔ be enye nusi miàte ŋu awɔ le ŋkeke ɖeka pɛ ko me. Hatsotso aɖewo 
tiaa nane si lolo akpa. Yi edzi nànɔ tame bum vaseɖe esime nane nasu asiwò si nàte ŋu awɔ le ŋkeke ɖeka dzi, 
nàzã dua me nunɔamesiwo, eye nàna ame geɖe nakpɔ gome le eme alesi wàte ŋui..  
 

Sedede na Hehenala: Ne èle ɖoɖowo wɔm le hatsotso suewo me la, na hatsotso ɖesiaɖe nagblɔ woƒe susu eye 
nàxɔ susudoɖa tso ame bubuwo gbɔ.  
 

● Ðe wòɖea lɔlɔ̃ fianaa? 
● Ðe wòle sue eye wòle bɔbɔea? 
● Ðe woate ŋu azã nunɔamesi siwo le asiwò atsɔ awɔe? 
● Ðe wòlɔa ame geɖe ɖe eme alesi wòanya wɔea??  

 

Afɔɖeɖe 3: Mi wɔ dɔwɔwɔ ƒe ɖoɖo 
Dzro biabia siwo gbɔna me. Ne anya wɔ la, na ame aɖe naŋlɔ ŋuɖoɖoawo ɖi ale be màgaŋlɔ be o.  

● Nuka wɔm nèle? 
● Dɔwɔnu kawoe nèhiã? Afikae nàkpɔ nu mawo tsoe? Amekae axɔ wo? 
● Ameka ŋue nèle kpekpem ɖo? 
● Amekae akpɔ gome le kpekpeɖeŋunana me? Amekae akpe amesiame? 
● Ɣletiŋkeke kae nèle ewɔ ge? 

 

Sedede na Hehenala: Ne nusrɔ̃viwo le dɔ wɔm le xɔ la me le hatsotso suewo me la, na Hatsotsoawo dometɔ 
ɖesiaɖe nagblɔ woƒe dɔwɔwɔ ƒe ɖoɖo. Mi bia hatsotso me nɔ lawo be woaɖo aɖaŋu ɖe sia ɖe si ate ŋu ahiã be 
woado ŋusẽ ɖoɖoawo.  
 

Afɔɖeɖe 4: Gbedodoɖa 
Ne wonya wu dɔwɔwɔ ɖoɖoawo ŋɔŋlɔ nu vɔ ko la, mi di ɣeyiɣi miagado gbe ɖa ake. Mi bia Mawu be wòakpe ɖe 
miaŋu be miawu dɔ la nu eye wòana emetsonuwo nadzi ɖe edzi. Mi do gbe ɖa be woatsɔ ŋutikɔkɔe na Eƒe ŋkɔ. 
Le kwasiɖa ɖeka alo eve siwo kplɔe ɖo me, esime miele dzadzram ɖo ɖe miaƒe lɔlɔ̃ dɔa ŋu la, ele be mianɔ gbe 
dom ɖa be Mawu nakpe ɖe mia ŋu le dɔa wɔwɔ me. 
 

Sedede na Hehenala: Ðe eme na hatsotsoa be afɔɖeɖe eve bubu le siwo míele wɔwɔ ge egbea o. Emegbe xlẽ 
afɔɖeɖe eve susɔeawo ŋuti numeɖeɖe.  
 

Afɔɖeɖe 5: Miwɔ Tameɖoɖo ƒe dɔ la 

Afɔɖeɖe si kplɔe ɖoe nye be miawɔ dɔ si mieɖo be yeawɔ. Mi dze ŋkekea gɔme kple gbedodoɖa eye miatsɔ 
miaƒe agbagbadzedzewo ana Mawu. Mi ɖo ŋku edzi be miele dɔ sia wɔm be yeatsɔ aɖe Mawu ƒe lɔlɔ̃ afia miaƒe 
dua me tɔwo. Mi dze agbagba mialé nɔnɔme si sɔ kple taɖodzinu sia me ɖe asi. 
 

Afɔɖeɖe 6: Midzro Dɔla me kpɔ eye Miana Akɔŋta 
Afɔɖeɖe mamlɛtɔe nye be miana akɔŋta eye miadzro eme. Nukatae wòhiã be miadzro eme? Elabena ekpena 
ɖe mía ŋu míesrɔ̃a nu. Míate ŋu abu nu siwo míewɔ nyuie kple nu siwo míate ŋu atrɔ asi le le ɣebubu ɣi ŋu. 
Mehiã be wòanye ɣeyiɣi didi aɖe o; miate ŋu atsɔ miniti ʋɛ aɖewo ko adzro biabia siawo me: 

● Nukae yi nyuie? 
● Nukae meva yi nyuie o? 
● Asitɔtrɔ kawoe miate ŋu awɔ le dɔwɔwɔ ɖoɖo si gbɔna la me?  
● Ðe ŋuɖoɖoa nɔ abe alesi mieɖoe enea? Ne menye nenema o la, ke nukatae? 
● Ðee wòtsɔ ŋutikɔkɔe na Mawua? 

 

GBEDODOƉA 

Sedede na Hehenala: Mi fo eta kple gbedodoɖa—le hatsotso gã me, alo le hatsotso suewo alo kple wò velia ne 

ɣeyiɣi aɖe mɔ. 

 


